
ዓርብ 82ኛ ዓመት ቁጥር 237 ሚያዝያ 27  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የጀርመን መራሔ፣... ወደ ገጽ 4 ዞሯል

ገጽ  4

ሳሙኤል ወንደሰን 

አዲስ አበባ፦ ኢፕድ የጀመረው የአርታኢያን 
መድረክ በሚዲያው ዘርፍ ያሉ ተግዳሮቶችን ላይ 
ለመወያየትና ችግሮችን በጋራ ለመቅረፍ እንዲሁም 
ሙያዊ አቅምን በማሳደግ ሚዲያው የሚጠበቅበትን 
ኃላፊነት እንዲወጣ ትልቅ አቅም የሚፈጥር መሆኑን 
በሕዝብ ተወካዮች ምክር ቤት የዴሞክራሲ ጉዳዮች 
ቋሚ ኮሚቴ ሰብሳቢ ገለጹ። ኢፕድ ያዘጋጀው 
የአርታኢያን መድረክ በትንትናው ዕለት ተካሂዷል።

በዕለቱ የኢትዮጵያ ፕሬስ ድርጅት ቀደም ሲል 
ያሳተማቸውንና በዕለቱ ያስመረቀውን መጽሐፍ ጨምሮ 
የተለያዩ መጽሐፍትን የያዘ የኤሌክትሮኒክስ መተግበሪያ 
አስመርቋል።

በሕዝብ ተወካዮች ምክር ቤት የዴሞክራሲ ጉዳዮች 
ቋሚ ኮሚቴ ሰብሳቢ አቶ እውነቱ አለነ በመድረኩ ላይ 
እንደገለጹት፤ ኢፕድ ተቋማዊ ሪፎርም ውስጥ ከገባ ጊዜ 
ጀምሮ ዘርፈ ብዙ ውጤቶችን እያስመዘገበ  ይገኛል። 

በተለይ “ስለኢትዮጵያ” የተሰኘው መድረክ እንደ 
ሃገር ትልቅ ትምህርት የሚገኝበት እና ከፍተኛ ተደራሽ 
መሆን የቻለ ፕሮግራም መሆኑን በመጠቆም፤ አሁን 

የኢፕድ አርታኢያን መድረክ ለይዘት ሥራዎች መሻሻል ጉልህ 
አስተዋፅዖ እንደሚያበረክት ተገለጸ

ደግሞ ከበርካታ የለውጥ ሥራዎቹ መካከል አንዱ የሆነው 
የዕለቱ የአርታኢያን መድረክ ለቀጣይ ሥራዎች መሻሻል 
ትልቅ አስተዋፅዖ አለው ብለዋል።

- ኢፕድ ያሳተማቸውን መጽሐፍት የያዘ መተግበሪያ ተመርቋል

የሱዳን ችግር
 ከተናጠል ጥረቶች ወጥቶ በአፍሪካ 

ኅብረትና በተባበሩት መንግሥታት 
ድርጅት ማዕቀፍ ሊፈታ ይገባል

«ዛሬ ላይ ነገን አስበን 
በትብብር ከሠራን ለአፍሪካ 
የሚተርፍ ግዙፍ ኢኮኖሚ 

መገንባት እንችላለን»

ሞገስ ፀጋዬ

አዲስ አበባ፡- የጀርመን መራሔ መንግሥት ኦላፍ ሾልዝ ጉብኝት 
የኢትዮጵያና ጀርመንን የሁለትዮሽ ግንኙነት የሚያጠናክር መሆኑን የውጭ 
ጉዳይ ሚኒስቴር አስታወቀ። 

የጀርመን መራሔ መንግሥት ኦላፍ ሾልዝ ለአንድ ቀን ይፋዊ የሥራ 
ጉብኝት ትናንትና አዲስ አበባ ገብተዋል።

መራሔ መንግሥት ኦላፍ ቦሌ ዓለም አቀፍ ኤርፖርት ሲደርሱ የውጭ ጉዳይ 
ሚኒስትር ዴኤታ አምባሳደር ብርቱካን አያኖ አቀባበል አድርገውላቸዋል።

መራሔ መንግሥቱ በኢትዮጵያ ለአንድ ቀን በሚኖራቸው ቆይታ 
ከፌዴራል መንግሥት ከፍተኛ ባለስልጣናት ጋር ከሚያደርጉት ውይይት ባለፈ 
የአፍሪካ ኅብረትን ጎብኝተዋል።  

የጀርመኑ መራሔ መንግሥት ኦላፍ ሹልዝ ከኢትዮጵያ ጉብኝት በመቀጠል 
ወደኬንያ አቅንተዋል።  

በኢትዮጵያና ኬንያ ጉብኝታቸው በአየር ንብረት ለውጥ፣ በኢኮኖሚ 
ትብብር፣ ሰላም ማስከበር እና በሱዳን የተከሰተውን ግጭቶች መቆጣጠር ላይ 
በዋናነት ትኩረት ያደረገ ውይይት እንደሚኖራቸው የጀርመን መንግሥት ቃል 
አቀባይ ጽሕፈት ቤት አስታውቋል።

የውጭ ጉዳይ ሚኒስትር ቃል አቀባይ አምባሳደር መለስ ዓለም በመደበኛ 
ሳምንታዊ መግለጫቸው፤ መራሔ መንግሥት ኦላፍ ሾልዝ በቆይታቸው 

የጀርመን መራሔ መንግሥት 
ጉብኝት የኢትዮጵያና 
የጀርመንን ሁለትዮሽ 

ግንኙነት የሚያጠናክር ነው

ኢፕድ ለሌሎች ተቋማት ልምዱን በዚህ አይነት 
መድረክ ማጋራቱ የሚያስመሰግን ነው ያሉት አቶ እውነቱ፤  

        -አዳነች አቤቤ
የአዲስ አበባ ከተማ ከንቲባ 

የኢፕድ አርታኢያን... ወደ ገጽ 4 ዞሯል

ገጽ  4

በኢትዮጵያ ፕሬስ ድርጅት የአርታኢያን መድረክ ሲካሄድ



አዲስ ዘመን    ዓርብ ሚያዝያ 27 ቀን 2015 ዓ.ምገጽ 2

የኢትዮጵያ ፕሬስ ድርጅት የማሻሻያ ረቂቅ አዋጅ ለቋሚ ኮሚቴው ተመራ
አዲሱ ገረመው

አዲስ አበባ፡- የሕዝብ ተወካዮች ምክር ቤት 
የኢትዮጵያ ፕሬስ ድርጅት አዋጅን ለማሻሻል የቀረበውን 
ረቂቅ አዋጅ ለዝርዝር እይታ ለዴሞክራሲያዊ ጉዳዮች  
ቋሚ ኮሚቴ በሙሉ ድምፅ መርቷል። 

የኢ.ፌ.ዴ.ሪ ስድስተኛው የሕዝብ ተወካዮች ምክር 
ቤት ሁለተኛው ዓመት የሥራ ዘመን ትላንት ባካሄደው 
16ኛው መደበኛ ስብሰባው የኢትዮጵያ ፕሬስ ድርጅት 
ማቋቋሚያ አዋጅ ቁጥር 1151/2011ን ለማሻሻል የቀረበውን 
ረቂቅ አዋጅ መርምሮ  በሙሉ ድምጽ ለዴሞክራሲያዊ 
ጉዳዮች ቋሚ ኮሚቴ መርቷል ።

የምክር ቤቱ አፈ ጉባዔ አቶ ታገሰ ጫፎ የኢትዮጵያ 
ፕሬስ ድርጅት አዋጅ ማሻሻያን በተመለከተ ባቀረቡት 
ማብራሪያ፤ በቴክኖሎጂና በብቁ የሰው ኃይል የተሟላ 
መገናኛ ብዙኃን ሀገርን ለማልማትና ዴሞክራሲ 
እንዲጎለብት ከፍተኛ ሚና ይጫወታሉ። የሃይማኖት፣ 
የጾታ፣ የብሔር እኩልነት እውን እንዲሆን ፤ የሥራ 
ባሕል እንዲዳብር፤ ዴሞክራሲያዊ አንድነትና ትክክለኛ 
ፌዴራሊዝም እንዲኖርና የተሟላ ሀገራዊ ብልጽግና 
እንዲመጣም  ከፍተኛ ሚና አለው ብለዋል። 

“በዚህ ረገድ የኢትዮጵያ ፕሬስ ድርጅት ምንም እንኳን 
ለ82 ዓመታት በሕትመት ዘርፍ ተወዳዳሪ ያልተገኘለት 
ተቋም ቢሆንም፤ መሥራት ያለበትን ያህል ርቀት ሄዷል 
ተብሎ አይታመንም። አሁን ላይ በኤሌክትሮኒክስ 

ዳግማዊት አበበ 

አዲስ አበባ፡- ዩኒቨርሲቲዎች ራስ ገዝ መሆናቸው 
አስተዳደራዊ ነፃነት እንዲኖራቸው ያደርጋል ሲሉ የአዲስ 
አበባ ሳይንስና ቴክኖሎጂ እና የሐረማያ ዩኒቨርስቲ 
አስታወቁ።

አዲስ አበባ ሳይንስና ቴክኖሎጂ ዩኒቨርሲቲ 
ፕሬዚዳንት ዶክተር ደረጀ እንግዳ ለኢትዮጵያ ፕሬስ 
ድርጅት እንደገለጹት፤ ዩኒቨርስቲዎች ራስ ገዝ ሲሆኑ 
የመንግሥት ተቋማት አይደሉም ማለት አይደለም። ነገር 
ግን አደረጃጀታቸው የምርምርና  የመማር ማስተማር 
ሂደቱን በነፃነት እንዲያከናውኑ የሚረዳቸው ይሆናል። 

ራስ ገዝ ስንልም ኃላፊነትን ከተጠያቂነት ጋር ይዞ 
የሚመጣ በመሆኑ እንደ ዩኒቨርስቲም ያደግን እንድንሆን 
ያደርገናል ብለዋል። 

ዩኒቨርሲቲያችን በቅርቡ ራስ ገዝ ከሚሆኑ 
ዩኒቨርስቲዎች መካከል አንዱ እንደመሆኑ ግንዛቤ 
መፍጠር፣ የፋይናንስ፣ የሰው ሃብት፣ የንብረት እና 
የግዢ ደንቦችን ለማዘጋጀት የጥናት ሥራ እየተሠራ 
ነው ያሉት ዶክተር ደረጀ፤ ገቢ ከማመንጨት አኳያም  
ኢንተርፕራይዝ ዋናውን ድርሻ ይይዛል ብለዋል።

እንደ ፕሬዚዳንቱ ገለጻ፤ ከሁሉም በላይ ዩኒቨርሲቲው 
የሳይንስ እና ቴክኖሎጂ ተቋም እንደ መሆኑ በምርምር 
የሚገኙትን  ምርቶች ወደ ገበያ በማቅረብ የራሱ ገቢ 
ይፈጥራልን ተብሎ ይታሰባል።

የሐረማያ ዩኒቨርሲቲ ፕሬዚዳንት ዶክተር ጀማል 

የሱፍ በበኩላቸው፤ የዩኒቨርስቲዎች ራስ ገዝ መሆን 
በዋናነት የሚሰጠው ጥቅም አስተዳደራዊ ነፃነት መሆኑን 
ገልጸው፤ ሁለተኛው የአካዳሚክ ነፃነት ነው ብለዋል።

አስተዳደራዊ ነፃነት መዋለ ንዋይንን ማመንጨት 
እና ማስተዳደርን ያካተተ ነው ያሉት ዶክተር ጀማል፤ 
ከዚህ ጋር ተያይዞም ሃገሪቱ ላይ ያሉት የግዢ መመሪያ 
ሕጎች ተጠያቂነትን በሚያሰፍን መልኩ ማስተካከያ 
ሊደረግባቸው ይገባል ብለዋል።

ሐረማያ ዩኒቨርሲቲ በቀጣይ ራስ ገዝ ለመሆን 
ዝግጅት እያደረጉ ካሉ ዩኒቨርሲቲዎች መካካል አንዱ 
መሆኑን ጠቅሰውም፤ በዩኒቨርስቲው የሚደረጉ መርሐ 
ግብሮች ያንን ያማከለ እንዲሆን ተደርጎ እየተሠራ ነው 
ብለዋል ። 

እንደ ዶክተር ጀማል ገለጻ፤ ራስ ገዝ ከመሆን ጋር 
ተያይዞ ሐረማያ ዩኒቨርስቲ ከትምህርት ካሪኩለም 
አንስቶ እስከ አስተዳደር ድረስ ያለው አደረጃጀት ለራስ 
ገዝ አመቺ እንዲሆን ተደርጎ እየተሠራ ነው። ከሃብት 
ማመንጨት ጋር ተያይዞም  ዩኒቨርስቲው የራሱን ገቢ 
ማግኘት ስለሚጠበቅበት የዩኒቨርስቲውን ኢንተርፕራይዝ 
ትክክለኛ የኢንተርፕራይዝ ቁመና ይዞ ሥራ ይጀምራል። 
ይህም ለዩኒቨርሲቲው ጥልቅ የሃብት ማመንጫ ይሆናል። 

ራስ ገዝ ሲባል ሙሉ በሙሉ ከመንግሥት ስር 
መውጣት ማለት እንዳይደለ ማኅበረሰቡ ሊገነዘብ ይገባል 
ያሉት ፕሬዚዳንቱ፤ መንግሥት የሚያደርገውን ድጋፍም 
ሆነ ቁጥጥር የሚቀጥል መሆኑን ግንዛቤ የመፍጠር ሥራ 
ሊሠራ ይገባል ሲሉ መልክታቸውን አስተላልፈዋል።

ማርቆስ በላይ

አዲስ አበባ፡- ቴክኖሎጂ በግብርና ዘርፍ ያለውን ሚና 
ለማሳየት የሚረዳ “ከአዝመራ ወደ ቤተ-ሙከራ” የተሰኘ 
የግብርና ሳይንስ ኤግዚቢሽን ከሚያዝያ 29 ቀን 2015 
ዓ.ም ጀምሮ በአዲስ አበባ ሳይንስ ሙዚየም የሚካሄድ 
መሆኑን የግብርና ሚኒስቴር አስታወቀ።

የግብርና ሚኒስትር ዶክተር ግርማ አመንቴ ትናንት 
በሰጡት መግለጫ እንደገለጹት፤ ኤግዚቢሽኑ በግብርናው 
ዘርፍ መዋቅራዊ ሽግግር ለማምጣት እየተተገበሩ ያሉ 
ቴክኖሎጂዎችንና የተገኙ ውጤቶች ለዕይታ የሚቀርቡበት 
ነው።

በኤግዚቢሽኑ ከ50 በላይ አስጎብኝዎች ምርጥ 
የምርምር ፈጠራ ሥራዎች ጨምሮ ዲጂታላይዜሽን 
ግብርና እና የፋይናንስ ቴክኖሎጂዎች ለዕይታ ይቀርባሉ 
ሲሉ ሚኒስትሩ አስታውቀዋል።

ኤግዚቢሽኑ በዘርፉ ለተሰማሩ አካላት የሰብልና 
የእንስሳት ምርትና ምርታማነትን ማሻሻልን የሚረዳ 
ነው ያሉት ሚኒስትሩ፤ በተለይም ዘላቂ የአካባቢ ልማት 
ላይ የሳይንስን ሚና ለመገንዘብ የሚያስችል መሆኑን 

ሚዲያው መዘመን ምክንያት ሊገጥመው የሚችለው 
ፈተና ቀላል አይሆንም” ሲሉ በማብራሪያ ሰጥተዋል። 

ተቋሙ ለዚህ አስቀድሞ መዘጋጀትና ዘመኑን የሚዋጅ 
አደረጃጀት ሊኖረው ይገባል ያሉት አፈ ጉባዔ ታገሰ፤ 
የድርጅቱን አዋጅ እንደገና ማሻሻል ያስፈለገውም ይህንን 
ተልዕኮውን በአግባቡ እንዲወጣ ለማስቻል ነው ብለዋል።

የድርጅቱ አዋጅ ቁጥር 1151/2011ን በሕትመት 
ኢንዱስትሪው እንጂ በብሮድካስት ዘርፍ እንዲሠማራ 
የማይፈቅድ በመሆኑ ማሻሻያው ማስፈለጉን የጠቆሙት 

አቶ ታገሰ፤ ከዚህም ባሻገር የሕትመትም ሆነ የብሮድካስት 
ሚዲያዎች ተመጋጋቢ በመሆናቸውና የኤሌክትሮኒክስ 
ሚዲያ መዘመን በሕትመት ዘርፉ ከፍተኛ ስጋት እየሆነ 
በመምጣቱ ድርጅቱ የሕትመትና የብሮድካስት ሚዲያን 
ጎን ለጎን እንዲያስተዳድር፤ እንዲሁም የድርጅቱ የግዥ 
እና የፋይናንስ ሥርዓት የመንግሥት የፋይናንስ እና 
የንብረት አስተዳደር መርሆችን መሠረት በማድረግ ቦርዱ 
በሚያወጣው የግዥ እና የፋይናንስ መመሪያ መሠረት 
የሚመራ ማድረግ አስፈላጊ መሆኑን ጠቁመዋል።

በዓለምም ሆነ በኢትዮጵያ የኤሌክትሮኒክስ ሚዲያ 
እየዘመነ ከመሄዱ ጋር ተያይዞ አገሪቷን የሚመጥን 
የመገናኛ ብዙኃን ዘርፎችን ማበራከት አስፈላጊ መሆኑ፤ 
በዓለም አቀፍ ደረጃ የኤሌክትሮኒክስ ሚዲያው እያደገ 
በመሆኑ ድርጅቱም ከሕትመት ሚዲያው በተጨማሪ 
በቴሌቪዥን ዘርፍ ቢሠማራ ውጤታማ ሆኖ ለሀገሪቷ 
ተጨማሪ አቅም ይፈጥራል ተብሎ መታመኑና የድርጅቱ 
ማቋቋሚያ አዋጅን ከድርጅቱ ዓላማና ተልዕኮ አንጻር 
የግዥና የፋይናንስ ሥርዓቱን ማሻሻል በማስፈልጉ 
የኢትዮጵያ ፕሬስ ድርጅት  እንደገና ማቋቋሚያ አዋጅ 
መዘጋጀቱንም አቶ ታገሰ ተጠቅሰዋል። 

የሕዝብ እንደራሴዎች በረቂቅ አዋጁ ላይ ባነሷቸው 
ሀሳቦች ድርጅቱ በሕትመት ሥራው አሁን ላይ የተሻለ 
ሥራ እየሠራ እንዳለ በዚህም የአመራሩ ሚና ትልቅ 
እንደሆነ በመጥቀስ፤ ከሕትመት ሚዲያነቱ ባሻገር 
በኤሌክትሮኒክስ ሚዲያው ዘርፍ ለመምጣት ማሰቡ አሁን 
ካለው የዲጂታል ሚዲያ ውድድር አንጻር ተገቢ እንደሆነ 
አመልክተዋል። ሆኖም የማሻሻያ ረቂቅ አዋጁ ላይ 
የብሮድካስት ሥራውን ጎን ለጎን መሥራት ያስፈለገበትን 
በቂ ምክንያት እንዲያካትት ተናግረዋል። 

ረቂቅ አዋጁን የተመለከተው ምክር ቤቱ ገንቢ 
አስተያየቶችን በማከል ለዝርዝር እይታ፣ ሪፖርትና የውሳኔ 
ሀሳብ ረቂቅ አዋጅ 21/2015 ሆኖ ለዴሞክራሲያዊ ጉዳዮች 
ቋሚ ኮሚቴ በሙሉ ድምፅ መርቶታል። 

ዩኒቨርስቲዎች ራስ ገዝ መሆናቸው አስተዳደራዊ 
ነፃነት እንዲኖራቸው ይረዳል

«ከአዝመራ ወደ ቤተ-ሙከራ»የተሰኘ 
የግብርና ኤግዚቢሽን ሊካሄድ ነው

ጠቁመዋል። 
መድረኩ በግብርናው ዘርፍ ለተሰማሩና ኢንቨስት 

በማድረግ ላይ ለሚገኙ አካላት ትርፋማነትን የሚያሳድግ 
ነው። በዚህም አዳዲስ የግብርና ምርታማነትን ጨምሮ 
ውጤታማነትን የሚያሳድጉ ቴክኖሎጂዎችን ለማሳየት 
የሚረዳ ነው ብለዋል።

የግብርና ሳይንስ ኤግዚቢሽኑ ለፖሊሲ አውጪዎች፤ 
ለኢንቨስተሮችና ባለድርሻ አካላት የግንኙነት መድረክ 
የሚፈጥር ነው ያሉት ዶክተር ግርማ፤ ኤግዚቢሽኑ 
በሀገራዊ፤ አህጉራዊና በዓለም አቀፍ ደረጃ  ልምዶችን 
ለመለዋወጥ ያስችላል ሲሉ ተናግረዋል።

ኤግዚቢሽኑን የግብርና ሚኒስቴር ከግብርና 
ትራንስፎርሜሽን ኢንስቲትዩት፣ ኢትዮ ቴሌኮምና 
መንግሥት ኮሙኒኬሽን አገልግሎት ጋር በመተባበር 
እንደሚያዘጋጁት ተገልጿል። 

ኤግዚቢሽኑ የግብርና ሳይንስ በሰብል፣ አትክልትና 
ፍራፍሬ፣ በእንስሳት ምርትና ምርታማነት፣ በግብርና 
ኢንቨስትመንትና ግብዓት እንዲሁም ዘላቂ የተፈጥሮ 
ሃብት አያያዝና አጠቃቀም ላይ እንደሚያተኩር ግብርና 
ሚኒስቴር አስታውቋል። 

ዶክተር ግርማ አመንቴ

አዲስ አበባ፡- በከፍተኛ የትምህርት ተቋማት 
የሚሠሩ ጥናትና ምርምር ሥራዎች ግብርናና 
ኢንዱስትሪው ውጤታማ እንዲሆን ሊያግዙ 
እንደሚገባ ተገለፀ። የጥናትና ምርምር ጉባኤዎች 
ወጣት ተመራማሪዎች እንዲፈልቁ የሚያግዝ መሆኑንም 
ተጠቁሟል። 

የአዲስ አበባ ሳይንስና ቴክኖሎጂ ዩኒቨርስቲ 
“ሳይንስ፣ ቴክኖሎጂና ፈጠራ ለኢንዱስትሪ 2023” 
በሚል ሰባተኛው ዓመታዊ የምርምር ጉባኤ ትናንት 
ተካሂዷል። 

በጉባኤው የትምህርት ሚኒስትር ዴኤታ ዶክተር 
ሳሙኤል ክፍሌ፣ የኢትዮጵያ የኢኮኖሚ እድገት 
በግብርና፣ በማዕድንና በአምራች ኢንዱስትሪው ላይ 
የተመሠረተ ነው። በተለይም ኢኮኖሚው ዕድገቱ 
ቀጣይነት እንዲኖረው በሳይንስና፣ በቴክኖሎጂና 
በፈጠራ ሥራዎች ሊደገፉ ይገባል። ከዚህ አኳያ 
በሳይንስና ቴክኖሎጂ ላይ የሚሠሩ ጥናትና ምርምሮችን 
ወደ ተግባር መለወጥም አስፈላጊ ነው ብለዋል። 

እንደ ዶክተር ሳሙኤል ገለጻ፤ ኢትዮጵያ ላለፉት 
ሁለት አስርት ዓመታት በትምህርት ዘርፉ በትኩረት 
ሠርታለች። ኢትዮጵያ በከፍተኛ የትምህርት ተቋማት 
ላይ ከፍተኛ መዋዕለ ንዋይ እያፈሰሰች ነው። ጥናትና 
ምርምሮችን በመሥራት ለአገር ጠቃሚ የሆኑ ግኝቶች 
እንዲፈልቁ  ማስቻል አስፈላጊ ነው።  

እንደ ሀገር ተነሳሽነት ወስዶ ከተሠራባቸው 
የከፍተኛ የትምህርት ተቋማት መካከል የአዳማ ሳይንስና 
ቴክኖሎጂ ዩኒቨርሲቲና የአዲስ አበባ ሳይንስና ቴክኖሎጂ 
ዩኒቨርሲዎች የሳይንስና ቴክኖሎጂ ምርምሮች ላይ 
እንዲያተኩሩ ማድረግ ነው ያሉት ዶክተር ሳሙኤል፤  
የጥናትና ምርምር ባሕል እንደ አገር ማሳደግ ያስፈልጋል 
ነው ያሉት ።

ሚኒስትር ዴኤታው ኢትዮጵያ ግብርና፣ ማዕድን፣ 
አምራች ኢንዱስትሪው፣ ቱሪዝምና ትምህርት የኢኮኖሚ 
ዘርፎች ላይ ትኩረት አድርጋ እየሠራች ነው። እነዚህ 
ዘርፎች ውጤታማ እንዲሆኑ በጥናትና በምርምር 
ሊደገፉ ይገባል ብለዋል።

 የሚሠሩ ምርምሮች ግብርናውንና ኢንዱስትሪውን 
ውጤታማ ሊያደርጉ እንደሚገባ የጠቆሙት ዶክተር 

 የምርምር ሥራዎች ግብርናና ኢንዱስትሪ ዘርፍ ውጤታማ 
እንዲሆን ሊያግዙ ይገባል

ሳሙኤል፤  ኢትዮጵያ የኢንቨስትመንት መዳረሻ 
እንደመሆኗ መጠን የሚሠሩ ምርምሮችም ዘርፉን 
ውጤታማ እንዲሆን የሚያግዙ ሊሆን ይገባል ሲሉ 
ገልጸዋል። 

የመንግሥት አንዱ የትኩረት አቅጣጫ እንደ አዲስ 
አበባ ሳይንስና ቴክኖሎጂ ያሉ ዩኒቨርስቲዎች በሳይንስና 
ቴክኖሎጂ ትኩረት ያደረጉ ችግር ፈቺ ምርምሮችን 
በመሥራት ለኢኮኖሚው እድገት አስተዋፅዖ 
እንዲያበርክቱ ማስቻል መሆኑን አመልክተው፤ ይህ 
ጉባኤ በኢትዮጵያ ቀጣይነት ያለው የኢኮኖሚ እድገት 
እንዲመዘገብ ለማስቻል ትልቅ ግብዓት እንደሚገኝበት 
ተናግረዋል። 

የአዲስ አበባ ሳይንስና ቴክኖሎጂ ዩኒቨርስቲ 
ፕሬዚዳንት ዶክተር ደረጄ እንግዳ በበኩላቸው፤ 
ዩኒቨርስቲው የሳይንስና ቴክኖሎጂ ዩኒቨርስቲ 
እንደመሆኑ መጠን በሳይንስና ቴክኖሎጂ ላይ ያተኮሩ 
ምርምሮችን እየሠራ ነው። በተለይም ኢንዱስትሪው 
በሳይንስ የምርምር ውጤቶች በመደገፍ ውጤታማ 
እንዲሆን ዩኒቨርስቲዎችና ኢንዱስትሪዎች ትስስር 
እንዲፈጥሩ ለማስቻል እየተሠራ መሆኑን አመልክተዋል።

ታደሠ ብናልፈው 

አዲስ አበባ፡- የመቀሌ ደረቅ ወደብና 
ተርሚናል ዳግም አገልግሎት መስጠት መጀመሩን 
የኢትዮጵያ ባሕር ትራንስፖርትና ሎጀስቲክስ 
አገልግሎት አስታወቀ።

የኢትዮጵያ ባሕር ትራንስፖርትና ሎጀስቲክስ 
አገልግሎት የጭነት አስተላላፊነት ምክትል ዋና 
ሥራ አስፈጻሚ አቶ ሲራጅ  አብዱላሂ ለኢትዮጵያ 
ፕሬስ ድርጅት እንደገለጹት፤ በጦርነቱ ምክንያት 
አገልግሎት መስጠት አቋርጦ የነበረው የመቀሌ 
ደረቅ ወደብና ተርሚናል ከትናንትናው ዕለት 
ጀምሮ ወደ አገልግሎት ተመልሷል። 

የመቀሌ ደረቅ ወደብና ተርሚናል በጦርነቱ 
ምንም ዓይነት ጉዳት እንዳልደረሰበት የጠቀሱት 
ምክትል ዋና ሥራ አስፈጻሚው፤ ወደቡ ለዓመታት 
አገልግሎት ሳይሰጥ በመቆየቱ በማሽሪዎች ላይ 
የደረሰባቸው የባትሪ ብልሽትና ቀላል የቴክኒክ 
ብልሽቶች አስፈላጊው ጥገና እና ቅያሪ ተደርጎላቸው 
አገልግሎት እንዲሰጡ ማድረግ ተችሏል ብለዋል።

ወደቡ በሀገሪቱ ከሚገኙ ስምንት ደረቅ 
ወደቦች አንዱ መሆኑን ጠቅሰውም፤ አገልግሎት 
መስጠት በመጀመሩ ደንበኞችና ተጠቃሚዎች 
ከትናንት ጀምሮ አገልግሎቱን ማግኘት ይችላሉ 
ሲሉ ተናግረዋል።  

ወደቡ አገልግሎት መስጠት መጀመሩ የሀገሪቱ 
ኢኮኖሚ እድገት ላይ ትልቅ ሚና ከመጫወት 
ባሻገር ተቋሙ ከአካባቢው ማኅበረሰብ፣ የተለያዩ 
ነጋዴዎችና ከተጠቃሚዎች ጋር ተቀራርቦ 
ለመሥራት እንደሚያስችል አቶ ሲራጅ ገልጸዋል።

ወደቡና ተርሚናሉ ወደ ነበረበት አገልግሎት 
መመለሱ ለሥራ አጥ ዜጎች የሥራ ዕድል ይፈጥራል 
ሲሉ አመላክተዋል።

 አቶ ሲራጅ አክለውም ሀገሪቱ የባሕር ወደብ 
ስለሌላት የአጎራባች ሀገራትን የባሕር ወደብ 
በመከራየት የተለያዩ ምርትና ጥሬ እቃዎችን 
ወደ ሀገር ውስጥ ታስገባለች፤ ታስወጣለች፤ 
ወደ ሀገር ውስጥ የምታስገባቸው ምርትና ጥሬ 
እቃዎች፤ በባሕር ወደብ ቆይተው ተጨማሪ ወጭ 
እንዳይወጣ ትልቅ ሚና ይጫወታል ብለዋል።

ተቋሙ በሀገሪቱ የደረቅ ወደቦችን ለማስፋፋት 
የተለያዩ ጥናቶችን እየሠራ መሆኑን ጠቁመው 
ደንበኞችንና ተጠቃሚዎችን በቅርበት ለማገልገል 
በትኩረት እየተሠራ ነው ሲሉ ተናግረዋል።

 ማኅበረሰቡ የመንገዶችን ደህንነት 
ከሚመለከታቸው አካላት ጋር በቅንጅት በመጠበቅ 
ተሸከርካሪዎች ተገቢውን አገልግሎት እንዲሰጡና 
ወደቦችን ለማስፋፋት አስፈላጊውን ድጋፍ 
እንዲያደርጉም ጥሪ አቅርበዋል። 

የመቀሌ ደረቅ 
ወደብና ተርሚናል 

አገልግሎት መስጠት 
ጀመረ

መዓዛ ማሞ

አዲስ አበባ፡- ጠቅላይ ሚኒስትር ዶክተር 
ዐቢይ አሕመድ በተለያዩ ወቅቶች ያስተላለፏቸው 
መልዕክቶች በመጽሐፍት መልኩ ተሰንደው 
መቀመጣቸው በቀጣይ ጥናትና ምርምር ለሚሠሩ 
አካላት ትልቅ ጠቀሜታ እንዳለው ተገለጸ።

“ከመጋቢት እስከ መስከረም’’ እና “ከመስከረም 
እስከ መስከረም” በተሰኙት ጠቅላይ ሚኒስትር ዶክተር 
ዐቢይ አሕመድ ያስተላለፏቸው መልዕክቶችን የያዙ 
ሁለት መጽሐፍት ላይ ትናንት ውይይት ተካሂዷል።

“ከመጋቢት እስከ መስከረም’’ እና “ከመስከረም 
እስከ መስከረም” የተሰኙት ሁለት መጽሐፍት ጠቅላይ 
ሚኒስትር ዶክተር ዐቢይ አሕመድ ከ2013 ዓ.ም 
መጋቢት እስከ 2014 ዓ.ም መስከረም እንዲሁም 
ከ2014 ዓ.ም መስከረም እስከ 2015 ዓ.ም መስከረም 
በተለያዩ ሁነቶች ላይ በአማርኛ፣ በአፋን ኦሮሞ፣ 
በትግርኛ እና በእንግሊዘኛ ያስተላለፏቸውን 
መልዕክቶች የያዙ ናቸዉ።

ውይይቱ በጠቅላይ ሚኒስትር ጽሕፈት ቤት 
አዘጋጅነት በአብርኆት ቤተ መጽሐፍት የ”ቃል፤ 
ተግባር፤ትውልድ” በሚል ርዕስ እየተካሄደ የሚገኘው 
የመጽሐፍት ዐውደ ርዕይ አካል ነው።

የፕላን እና ልማት ሚኒስትር ዶክተር ፍጹም 
አሰፋ በውይይቱ ላይ የጠቅላይ ሚኒስትርን ንግግሮች 

መጽሐፍቱ ተሰንደው መቀመጣቸው ለጥናትና ምርምር ትልቅ ጠቀሜታ አለው

ንግግሮቹ የመንግሥትን ፖሊሲ እና ቃል 
የገቡባቸውን ሃሳቦች የያዙ በመሆናቸው 
ተሰንደው ተጠያቂነትን ከማረጋገጥ አኳያ 
ጠያቂ ማኅበረሰብ ለመፍጠር እንዲሁም 
ከተገቡ ቃላት ምን ያህሎቹ ተሳኩ የሚለውን 
ለመገምገም ጠቀሜታ እንዳላቸው ገልጸዋል። 

በውይይቱ ላይ የተገኙት የታሪክ ምሑሩ 
ረዳት ፕሮፌሰር አበባው አያሌው በበኩላቸው 
መሪዎች ንግግር ሲያደርጉ ሕዝብን የማስተባበር 
እና ሀገር ወዴት እንደምትሄድ አቅጣጫ 
የመስጠት በመሆኑ ተሰንዶ መቀመጡ 
ቀጣዩ ትውልድ ብዙ ሊማርበት የሚችል 
እና ለታሪክም ትልቅ ግብዓት እንደሚሆን 
ገልጸዋል። 

ንግግሮቹ ሳይሰነዱ ቢቆዩ በኋላ ላይ 
ሲመጡ አወዛጋቢ ሊሆኑ እንደሚችሉም 
ተናግረው ፤ንግግሮቹ የፖለቲካ ክንውኖች 
ላይ ብቻ ሳይሆን በርካታ ማኅበራዊ 
፣ኢኮኖሚያዊ፣ፖለቲካዊና ዲፕሎማሲያዊ 
ጉዳዮች ላይ ያተኮሩ በመሆናቸው ለታሪክ 
ጸሐፊዎች ምቹ እንደሆኑ ገልጸዋል።

በውይይቱ ላይ የፕላን እና ልማት ሚኒስትር 
ዶክተር ፍጹም አሰፋ፣የጠቅላይ ሚኒስትር 
ጽሕፈት ቤት ፕሬስ ሴክሬተሪያት ቢለኔ 
ስዩም፣ምሑራን እና ተማሪዎች ተገኝተዋል።

ዩኒቨርሲቲው ተማሪዎች ችግር ፈቺ የሆኑ የምርምር 
ሥራዎች ላይ እንዲያተኩሩ የሚያበረታታ ነው ያሉት 
ፕሬዚዳንቱ፤  ዩኒቨርሲቲው በስምንት የምርምር 
ማዕከላት ላይ እየሠራ ነው። የዓለም አቀፍ ዲጂታል 
ኢኮኖሚ ሳይንስ፣ ቴክኖሎጂና ፈጠራ  ለኢንዱስትሪው 
ዕድገት ቁልፍ መሣሪያ መሆናቸውን ጠቅሰዋል።  

የአምራች ኢንዱስትሪ ዘርፉ የኢትዮጵያ አንዱ ቁልፍ 
ዘርፍ ነው ያሉት ፕሬዚዳንቱ፤ ሳይንስ፣ ቴክኖሎጂና 
ፈጠራ ዘርፉን የበለጠ የሚያሳደጉ ቁልፍ መሣሪያዎች 
ናቸው ብለዋል። 

ኢንዱስትሪዎች ቀጣይነትና አስተማማኝ 
ምርታማነታቸው አጠናክረው እንዲቀጥሉም 
በጥናት መደገፍ እንዳለባቸው ፕሬዚዳንቱ ገልጸው፤ 
ዩኒቨርሲቲው የኢንዱስትሪዎችን ችግር በመለየት 
ውጤታማ እንዲሆኑ በጋራ መሥራት አስፈላጊ መሆኑን 
አመልክተዋል። 

ዶክተር ደረጄ፤ በጉባኤው በቀጥታ ከኢንዱስትሪ 
ጋር የሚገናኙ 75 ምርምሮች ይቀርባሉ። እነዚህ 
የምርምር ሥራዎችም መንግሥት ለሚያወጣቸው 
የኢኮኖሚ ማሻሻያዎች እንደ ግብዓት ሆነው 
እንደሚያገለግሉ ይጠበቃል። 

ሰንዶ ማስቀመጥ እንዳልተለመደ አመልክተው፤ 
ተጠያቂነትን ለማስፈን ትልቅ ጥቅም እንዳለው 
ተናግረዋል። የንግግሮቹ ተሰንዶ መቀመጥ ለጥናት እና 
ምርምርም እንደሚያግዝ ገልጸዋል። 

ዶክተር ፍጹም አሰፋ

አቶ ሲራጅ  አብዱላሂ

ዜና

ከ1ኛው ገፅ የዞረ

«ዛሬ ላይ ነገን አስበን 
በትብብር ከሠራን 

ለአፍሪካ የሚተርፍ 
ግዙፍ ኢኮኖሚ መገንባት 

እንችላለን»
         

 -አዳነች አቤቤ
    የአዲስ አበባ ከተማ ከንቲባ 

ፋንታነሽ ክንዴ

አዲስ አበባ፡- ዛሬ ላይ ነገን አስበን በትብብር ያሉ 
ዕድሎችን ወደ ውጤት ለመቀየር ከተሠራ ከኢትዮጵያ 
አልፎ ለአፍሪካ የሚተርፍ ግዙፍ ኢኮኖሚ መገንባት 
እንደሚቻል የአዲስ አበባ ከተማ አስተዳደር ከንቲባ 
አዳነች አቤቤ ገለጹ።

ወይዘሮ አዳነች አቤቤ የአዲስ አበባ ከተማ 
አስተዳደር የሥራ ኢንተርፕራይዝና ኢንዱስትሪ 
ልማት ቢሮ ያዘጋጀው ‹‹የኢትዮጵያ ታምርት›› 
በአዲስ አበባ ሁለተኛው የአምራች ኢንዱስትሪዎች 
ንቅናቄ መድረክ ላይ ትናንት ባስተላለፉት መልዕክት 
እንደገለጹት፤ በከተማችን አዲስ አበባ ብሎም 
በሀገራችን ኢትዮጵያ ብዙ የሚያጓጉ ዕድሎች አሉ። 
በትብብርና በአንድነት መንፈስ ዛሬ ላይ ነገን አስበን 
ከሠራን ከኢትዮጵያ አልፎ ለአፍሪካ የሚተርፍ 
ጠንካራ ኢኮኖሚ መገንባት እንችላለን ።    

የኢትዮጵያ ታምርት ንቅናቄ በ2014 ዓ.ም 
በአምራች ኢንዱስትሪዎች ዘርፍ ያሉ ችግሮችን 
በመቅረፍ መዋቅራዊ ሽግግርን ለማሳካት ታስቦ 
መጀመሩን ያስታወሱት ከንቲባዋ፤ ንቅናቄው 
ከተጀመረ ጀምሮ የከተማው አስተዳደሩ ኢኮኖሚውን 
የሚያጠናክሩ፣ ውስጣዊ አቅምን የሚያጎለብቱና 
አምራች ኢንዱስትሪውን ለማጠናከር የሚያስችሉ 
በርካታ ተግባራት አከናውኗል ነው ያሉት።

በዚህም የነባር ኢንዱስትሪዎችን ችግር 
በመፍታት ምርታማነትን ለማሳደግና አዳዲስ 
ኢንዱስትሪዎች እንዲፈጠሩ በር በመክፈት በኩል 
ተጠቃሽ ሥራዎች ተሠርተዋል ያሉት ወይዘሮ 
አዳነች፤ ዘርፉ ለዜጎች ዘላቂና አስተማማኝ  የሥራ 
ዕድል በመፍጠር፣ የውጭ ምንዛሪ በማስገኘት፣ 
ስትራቴጂካዊ ተኪ ምርቶችን በማምረት ረገድ 
የማይተካ ሚና እንዳለው በተጨባጭ ታይቷል 
ብለዋል።

አምራች ኢንዱስትሪ አገራት ከፍተኛ የኢኮኖሚ 
እድገት እንዲያስመዘግቡ፣ ኢኮኖሚው በበርካታ 
አገራዊ ምርቶች የሚታገዝ እንዲሆንና የትኛውንም 
አይነት ውጫዊ ጫና ለመቋቋም ወሳኝ መሆኑን 
ያመላከቱት ከንቲባዋ፤ አዲስ አበባ ከተማን 
የኢንዱስትሪ ማዕከል ለማድረግ በ10 ዓመቱ 
ስትራቴጂክ እቅድ ውስጥ ተካቶ እየተሠራ ነው። 
ይህ እቅድ እንዲሳካም ለኢንዱስትሪው አስፈላጊውን 
ድጋፍና ክትትል ማድረግ ቀዳሚ ትኩረት ተሰጥቶት 
እየተሠራ መሆኑን ገልጸዋል።

አዳዲስ ባለሀብቶች ወደ ዘርፉ እንዲገቡ መደገፍ፣ 
ምርታማነትን ማሳደግ፣ ለነዋሪዎችም አስተማማኝ 
ሥራ ዕድል ለመፍጠር በትኩረት እንደሚሠራም 
ከንቲባዋ ጠቁመዋል። 

አስተዳደሩ ከዚህ ቀደም ሲያደርግ እንደነበረው 
በቀጣይነትም በዘርፉ ያሉ ችግሮችን ለመቅረፍና 
ለአምራቾች ምቹ ሁኔታዎችን ለመፍጠር እንደሚሠራ 
አመልክተው፤ ሁሉም ባለድርሻ አካላት የተጀመሩ 
ጥረቶችን በማጠናከር ለከተማዋ ኢንዱስትሪ  
እድገትና ለዘላቂ አገራዊ ልማት የበኩላቸውን ሚና 
እንዲወጡ አሳስበዋል።

የኢንዱስትሪ ሚኒስትሩ አቶ መላኩ አለበል 
በበኩላቸው፤ በኢትዮጵያ ታምርት ንቅናቄ እንደ ሀገር 
ውጤቶች መመዝገባቸውን ጠቁመዋል።

መንግሥት ለአምራች ኢንዱስትሪዎች ማነቆ 
የሆኑ ጉዳዮችን ለመፍታት በትኩረት ሲሠራ 
መቆየቱን አስታውሰው፤ በዚህም ከሥራ ውጭ ሆነው 
የነበሩ ኢንዱስትሪዎችን ወደ ሥራ መመለስን ጨምሮ 
አዳዲስ ኢንዱስትሪያሊስቶችን ማፍራት ተችሏል።

በቀጣይነትም ከባለድርሻ አካላት ጋር በቅርበት 
በመሥራትና የአምራች ኢንዱስትሪዎችን ችግር ደረጃ 
በደረጃ በመፍታት የዘርፉን ምርታማነት ለማሳደግ 
እንደሚሠራ ጨምረው ገልጸዋል።  

ከኢትዮጵያ ከፍተኛ የሥራ ኃላፊዎች ጋር 
በሁለትዮሽ፣ በቀጠናዊና በዓለም አቀፋዊ ጉዳዮች ዙሪያ 
ይመክራሉ ብለዋል።

የጀርመንና የኢትዮጵያ ግንኙነት ረጅም ጊዜ 
ያስቆጠረ ነው ያሉት ቃል አቀባዩ፤ ጀርመን የኢትዮጵያ 
ዋነኛ የልማት አጋር መሆኗን ጠቁመዋል።

በትምህርትና በሥልጠና ዘርፍም ከጀርመን ጋር 
ጠንካራ ግንኙነት መኖሩን ገልጸው፤ ጀርመን በተለያዩ 
ፈታኝ ወቅቶች ከኢትዮጵያ ሕዝብ ጎን የቆመች ሀገር ናት 
ሲሉ ተናግረዋል። 

መራሔ መንግሥቱ በኢትዮጵያ ቆይታቸው ከሰላም 
ስምምነት ሂደቱን በተለይም ከዳግም ግንባታና ከመልሶ 

ማቋቋም ሥራዎች ጋር በተያያዘ ድጋፍ ያደርጋሉ ተብሎ 
ይጠበቃል ብለዋል። 

ከኦላፍ ሾልዝ ጋር በርካታ ባለሀብቶች፣ የንግድ 
ተቋማት ባለቤቶችና ጋዜጠኞች ወደኢትዮጵያ 
ገብተዋል።  

ከመራሔ መንግሥቱ ጋር አብረው የመጡ 
ባለሀብቶች በንግድና በኢንቨስትመንት መስኮች የተሰማሩ 
በመሆናቸው በኢትዮጵያ ውስጥ ያሉ የኢንቨስትመንት 
ዕድሎችን የማየትና የመሠማራት ፍላጎታቸውን ዕውን 
ያደርጋሉ ተብሎ ይጠበቃል ሲሉ ገልጸዋል።

እንደ አምባሳደር መለስ ማብራሪያ፤ ኢትዮጵያና 
ጀርመን በንግድ ዘርፍ የተሻለ ግንኙነት አላቸው። 

የጀርመን መራሔ መንግሥት...

እንደ ሀገር ትውልድን የሚቀርጽ ሚዲያ መፍጠር 
ያስፈልጋል። ለዚህ ደግሞ በተለያዩ ተቋማት ያሉ 
አርታኢያን እርስ በእርስ የሚማማሩበት የዚህ ዓይነት የጋራ 
መድረክ ተጠናክሮ ሊቀጥል ይገባል። ኢፕድ ለወሰደው 
ተነሳሽነትም በቋሚ ኮሚቴው ስም አመሠግናለሁ ብለዋል። 

የኢፕድ ዋና ሥራ አስፈፃሚ አቶ ጌትነት ታደሰ 
በበኩላቸው እንደገለጹት፤ መድረኩ ለረጅም ጊዜ ተቋርጦ 
የነበረ ቢሆንም ተቋማዊ ሪፎርም ከተጀመረ በኋላ  
ቀጣይነት እንዲኖረው ተደርጓል። 

ተቋሙ ይህንን የአርታኢያን መድረክ በራሱ 
ባለሙያዎች እያዘጋጀ ለራሱ አርታኢያን እና የሥራው 
መሻሻል ሲጠቀምበት መቆየቱን የተናገሩት ዋና ሥራ 
አስፈፃሚው፤ ይህንን አስተማሪ መድረክ ለሁሉም 
ተደራሽ ለማድረግ እና በመድረኩ የሚቀርቡ ጥናቶች 
ይበልጥ ጠንካራ እንዲሆኑ በተሳታፊነት የሌሎች ሚዲያ 
ጋዜጠኞችና አመራሮችን እንዲሁም በአቅራቢነት ደግሞ 
የዩኒቨርሲቲ ምሑራን እንዲሳተፉ መደረጉን ተናግረዋል። 

ኢፕድ እስካሁን ትልቅ ሀገራዊ ፋይዳ ያላቸውን 

ኢትዮጵያም በርካታ ምርቶችን ከጀርመን ታስገባለች። 
ጀርመንም የኢትዮጵያን ምርቶች በተለይ የቡና ምርት 
ንግድ መዳረሻ ናት። 

የመራሔ መንግሥቱ ይፋዊ የሥራ ጉብኝት የሁለቱን 
ሀገራት ዲፕሎማሲያዊ ግንኙነት ወደ ላቀ ደረጃ 
ያሸጋግረዋል ሲሉ ቃል አቀባዩ ተናግረዋል። 

የጀርመኑ መራሔ መንግሥት ያደረጉት ጉብኝትና 
ከዚህ ቀደም የአውሮፓ ሀገራት ያደረጓቸው ጉብኝቶች 
ኢትዮጵያ ከአውሮፓ ኅብረት አባል ሀገራት ጋር ያላት 
ግንኙነት እየተሻሻለ ለመሆኑና ከተለመደው የፖለቲካ 
ዲፕሎማሲ ወደ ኢኮኖሚ ዲፕሎማሲ እየተጠናከረ 
ለመሆኑ አመላካች ነው ብለዋል።

13 መጽሐፍት አዘጋጅቶ ማሳተሙን የገለጹት ዋና ሥራ 
አስፈጻሚው፤ በትናንትናው ዕለት የተመረቀው መጽሐፍ 
14ኛ ሕትመቱ መሆኑን ገልጸው፤ የሕትመት ዋጋ መናር 
ለተቋሙ ሥራዎች ትልቅ ተግዳሮት እንደሆነ ጠቅሰዋል። 
በዚህም ምክንያት 14ኛው መጽሐፍ በኤሌክትሮኒክ 
መንገድ ለንባብ መብቃቱን አስረድተዋል።

ኢፕድ እስካሁን ያሳተማቸውን መጽሐፍት በኦንላይን 
ተደራሽ ለማድረግ “Ethiopian Press Agency Eb-
ooks” የተባለ መተግበሪያ አበልጽጎ ከዛሬ ጀምሮ ሁሉንም 
መጽሐፍት ለአንባቢ ተደራሽ ማድረጉን አስታውቀዋል። 

የኢፕድ ሥራ አመራር ቦርድ አባል የሆኑት ረዳት 
ፕሮፌሰር መኩሪያ መካሻ በበኩላቸው፤ ይሄ መድረክ ብዙ 
ትምህርት የሚገኝበት ነው፤  በውስጥ የተሠራን ጥናት 
ለውጭው ማኅበረሰብ ማዳረስ ካልተቻለ የጋን ውስጥ 
መብራት ይሆናል፤ ኢፕድ ይሄንን ተሻግሮ የዛሬውን ጥናት 
ጨምሮ እስከዛሬ ያሳተማቸውን መጽሐፍት በኤሌክትሮኒክ 
መንገድ ተደራሽ ማድረጉ ለሌሎችም አርአያ መሆን 
የሚያስችል ነው ብለዋል። 

የኢፕድ የይዘት ዘርፍ ምክትል ዋና ሥራ አስፈጻሚ 
አቶ ፍቃዱ ከተማ በመድረኩ እንደተናገሩት፤ የአርታኢያን 
መድረኩ ከፍተኛ ልምድ ባላቸው ባለሙያዎችና መምህራን 
መካከል መካሄዱ በሚዲያው ዘርፍ ጠንካራ ይዘቶች 
እንዲኖሩ እና የልምድ ልውውጥ እንዲኖር ያደርጋል። 

የኢትዮጵያ ፕሬስ ድርጅት አርታኢያን መድረክ 
ዘንድሮ ለሦስተኛ ጊዜ የተካሄድ ሲሆን ይህም በተቋሙ 
የይዘት ሥራዎች ላይ ለውጥ እንዲመጣ ማድረጉን 
አንስተው፤ በመድረኩ የሚነሱ የይዘት ማስተካከያዎች 
ተግባራዊ የሚደረጉ ይሆናል ብለዋል። በመድረኩ የተሳተፉ 
ባለሙያዎች፣ አመራሮችና መምህራንንም በድርጅቱ ስም 
አመስግነዋል።

የኢትዮጵያ ፕሬስ ድርጅት የሚያቀርበው የአርታኢያን 
መድረክ ላይ የአዲስ አበባ ዩኒቨርሲቲ መምህራን፣ የተለያዩ 
መገናኛ ብዙኃን ኃላፊዎች፣ ጋዜጠኞች እና የኢፕድ 
አርታኢያን በተገኙበት የተካሄደ ሲሆን፤ በመድረኩ 
የፎቶግራፍ አጠቃቀም በኢፕድ ጋዜጦች እና የኢፕድ 
ሥራዎች በሌሎች ሚዲያዎች በምንጭነት የመጠቀስ 
ሁኔታ ያለበትን ደረጃ የዳሰሱ ጥናቶች ቀርበዋል።

ከ1ኛው ገፅ የዞረ

የኢፕድ አርታኢያን መድረክ ለይዘት...

ሞገስ ጸጋዬ 

አዲስ አበባ፡- የሱዳን ችግር ከተናጠል ጥረቶች ወጥቶ 
ቀደም ሲል በተጀመረው የአፍሪካ ኅብረትና የተባበሩት 
መንግሥታት ድርጅት ማዕቀፍ ሊፈታ ይገባል 

ሲል የውጭ ጉዳይ ሚኒስቴር አስታወቀ። ወታደራዊ 
ጣልቃ ገብነት አስፈላጊ አለመሆኑን ኢትዮጵያ 
እንደምታምንም ጠቁሟል።

የውጭ ጉዳይ ሚኒስቴር ቃል አቀባይ አምባሳደር መለስ 
ዓለም ትናንት በሰጡት ጋዜጣዊ መግለጫ እንዳስታወቁት፤  
ሱዳናውያን አሁን ያለባቸውን ችግር የመፍታት ጥበቡ፣ 
ብቃቱና እውቀቱ ያላቸው በመሆኑ በተናጠል የተያዙ 
ጥረቶች ጠቃሚ አይደሉም ብለዋል። 

የተናጠል ጥረቶች የሱዳንን ችግር አይፈቱም ያሉት 
አምባሳደር መለስ፤ ይልቁንም የአካባቢውን ችግር ይበልጥ 
ያባብሱታል ተብሎ እንደሚታመን ገልጸዋል። ቀውስ 
የማያጣው ቀጣና በመሆኑ የአካባቢው ሰላም ለኢትዮጵያ 
ሰላም በጣም አስፈላጊ መሆኑን አስረድተው፤ ወታደራዊ 
ጣልቃ ገብነት አስፈላጊ አለመሆኑን ኢትዮጵያ ታምናለች 
ሲሉ አብራርተዋል።

ኢትዮጵያ ከሱዳን ጋር ሰፊ ድንበር ስለምትጋራ በሱዳን 

የሱዳን ችግር ከተናጠል ጥረቶች ወጥቶ በአፍሪካ ኅብረትና በተባበሩት መንግሥታት ድርጅት ማዕቀፍ ሊፈታ ይገባል
ያለው ጦርነት በኢትዮጵያ ላይ በቀጥታና በተዘዋዋሪ 
የራሱ የሆነ ተፅዕኖ እንዳለው የገለጹት አምባሳደር መለስ፤ 
የሁለቱ ሀገራት የሕዝብ ለሕዝብ ትስስር ጠንካራ መሆኑንና 
በኢኮኖሚው መስክ የጋራ ጥቅሞች ያሏቸው መሆኑን 
አንስተዋል።

በተጨማሪም የዓባይ ግድብ የሀገራቱ የጋራ ፕሮጀክት 
ተደርጎ የሚወሰድ መሆኑን አንስተው፤ ስለዚህ በቀጥታም 
ይሁን በተዘዋዋሪ የሱዳን ጦርነት በኢትዮጵያ ላይ ተፅዕኖ 
የሚፈጥር ችግር ነው። ያለውን ወቅታዊ ሁኔታ በቅርበት 
እንከታተላለን ሲሉ ገልጸዋል። 

የሱዳን ደህንነት የኛም ደህንነት በመሆኑ አሁን ያለው 
ሁኔታ ከኢትዮጵያ ብሔራዊ ጥቅም ጋር በቀጥታ የሚያያዝ 
ነው ያሉት አምባሳደር መለስ፤ በኤምባሲዎች የመመዝገብ 
ልምዱ በጣም ውስን ስለሆነ አኃዙን በትክክል ማስቀመጥ 
ቢያዳግትም ቁጥራቸው እስከ አንድ ሚሊዮን የሚገመቱ 
ኢትዮጵያውያን በሱዳን ይኖራሉ ተብሎ ይገመታል 
ብለዋል።

በሱዳን ያሉ ዜጎች ጉዳይ ትኩረት ተሰጥቶት እየተሠራ 
መሆኑን የጠቆሙት አምባሳደር መለስ፤ ከብሔራዊ 
ጥቅማችን ጋር የተያያዘው የሱዳን ችግር በውይይት 
ብቻ መፈታት አለበት። በአፍሪካ ኅብረትና በተባበሩት 

መንግሥታት ድርጅት ቀደም ሲል የተጀመረ ማዕቀፍ 
በመኖሩ ሊፈታ ይገባል። በተለያዩ ሀገራትና ተቋማት 
የሚደረግ የተናጠልና ያልተቀናጀ ጥረት ችግሩን የበለጠ 
ከማወሳሰብና ጉዳቱን ይበልጥ ከማባባስ ውጭ የሚፈይደው 
ነገር አይኖርም ሲሉ ገልጸዋል።

አምባሳደሩ አክለው እንዳብራሩት፤ ከሱዳን ችግር 
ጋር በተያያዘ ኢትዮጵያን ጨምሮ የተለያዩ ሀገሮችና 
ተቋማት ዜጎቻቸውን በተመለከተ እየሠሩ ነው። እስካሁን 
61 ሀገሮች በድምሩ ከሰባት ሺህ በላይ ዜጎችን በኢትዮጵያ 
በኩል ወደየሀገራቸው ወስደዋል። ከዚህም ውስጥ ሦስት 
ሺህ 517 የሚሆኑት ኢትዮጵያውያን ናቸው። 75 የሚሆኑ 
የበረራ ፈቃዶች በኢትዮጵያ ተሰጥተዋል። ከዚህም ውስጥ 
ለፈረንሳይ 13፣ ለአሜሪካና ለስፔን ለእያንዳንዳቸው 10 
የበረራ ፈቃዶች ተሰጥቷል። ዓለም አቀፍ የሰብዓዊ መብት 
መርሕን መሠረት ያደረገ ድጋፍ ከኢትዮጵያ መንግሥት 
በኩል ተሰጥቷል። ኢትዮጵያ ወደፊትም ሀገራት ዜጎቻቸውን 
ለመታደገ ለሚያደርጉትን ጥረት ትደግፋለች ብለዋል።

እንደ ካርቱምና ገዳሪፍ ባሉ የኢትዮጵያ ኤምባሲዎች 
በኩል ተገቢው ክትትል ይደረጋል። በአጠቃላይ ከሱዳን 
ጦርነት ጋር በተያያዘ ኢትዮጵያ አወንታዊ ሚና እንዲኖራት 
ትፈልጋለች ብለዋል። 

ዳግማዊት አበበ 

አዲስ አበባ፡-  የሥነ ጽሑፍ ዘርፉን ሊያሳድግ የሚያስችል 
የጽሑፍ ውድድር ማስጀመሩን እናት ባንክ አስታወቀ። 

በመርሐ ግብሩ ማስጀመሪያ ሥነ ሥርዓት ላይ ንግግር 
ያደረጉት የእናት ባንክ ማርኬቲንግ እና የደንበኞች አገልግሎት 
ዳይሬክተር ወይዘሮ አክሊል ግርማ፤ “ለእናቴ” የተሰኘው የጽሑፍ 
ውድድር የሥነ ጽሑፍ ዘርፉን የሚያሳድግ እና ለዘመናት 
ለሀገርም ሆነ ለቤተሰብ ምሰሶ ለሆኑት የኢትዮጵያ እናቶች 
መታሰቢያ ይሆን ዘንድ የታሰበ መሆኑን ተናግረው፤ ውድድሩም  
ለአንድ ወር የሚቆይ ሁሉንም ማኅበረሰብ የሚያሳትፍና ዳጎስ 
ያለ ሽልማት የሚያስገኝ ነው ብለዋል።

ውድድሩ በዋናነት ሁሉም ሰው ለእናቱ ያለውን ፍቅር፣ 
አክብሮት፣ ውለታና ምስጋና በዝርው ጽሑፍ፣ በወግ መልክ 

እና በደብዳቤ ቅርፅ የሚገልፅበትና ለእናቴ የሚልበት መልካም 
አጋጣሚ ነው ያሉት ወይዘሮ አክሊል፤ ማወዳደሪያው መስፈርትና 
ዳኝነት በቋንቋና በጽሑፍ ተግባቦት ሰፊ ልምድ ባላቸው ከፍተኛ 
ባለሙያዎች  የሚከናወን ይሆናል ሲሉ ገልጸዋል።

የውድድሩ ይዘት ተወዳዳሪዎች “ለእናቴ’’ ብለው 
ስለእናታቸው የሚያጋሩትን ፍቅርና ስሜት ዳኞች አወዳድረው  
የሚያበላልጡበት ሳይሆን ይልቁንም ተወዳዳሪዎች ለእናታቸው 
ያላቸውን ፍቅርና አክብሮት እንዴት እንደገለጹ ስሜታቸውን 
ወደሌሎች ለማጋባት እንዴት እንደጣሩ የሚዳኙበት ዐውድ ነው 
ብለዋል። 

የማወዳደሪያ መስፈርቶቹም በተመሳሳይ መልኩ የተቀኙ 
ሲሆኑ የቅርጽ ጉዳዮች 50 ከመቶ እንዲሁም የይዘት ጉዳዮች 
50 ከመቶ በድምሩ 100 ነጥብ እንዲይዙ ተዘጋጅተዋል ሲሉ 
ገልጸዋል።

እንደ ወይዘሮ አክሊል ገለጻ፤ ለውድድሩ የሚቀርቡት 
ጽሑፎች በሌሎች የሕትመት እና የኤሌክትሮኒክስ የመገናኛ 
ብዙኃን ላይ ያልቀረቡ አዲስና የተለዩ መሆን እና ጽሑፉ 
ግልጽና ተነባቢ እንዲሆን በኮምፒውተር መፃፍ ይኖርበታል።

የማስረከቢያ ጊዜውም ከሚያዝያ 26 እስከ ግንቦት 23 
ቀን 2015 ዓ.ም ባሉት የሥራ ቀናት መሆኑና ተወዳዳሪዎች 
ጽሑፋቸውን በአቅራቢያቸው በሚገኙ የእናት ባንክ 
ቅርንጫፎች በአካል በመገኘት ማስረከብ እንደሚችሉ 
ተገልጿል።

ዳይሬክተሯ አክለውም የውድድሩ መዝጊያ የተወሰኑ 
የውድድሩ ተሳታፊዎች የውድድሩ አሸናፊዎች፣ ጥሪ 
የሚደረግላቸው እንግዶች ባሉበት በታላቅ ድምቀት የሚደረግ 
ሲሆን በዕለቱም ከአንደኛ እስከ ሶስተኛ ለወጡ አሸናፊዎች ዳጎስ 
ያለ ሽልማት እና ዕውቅና የሚሰጥ ይሆናል ሲሉ ተናግረዋል።

እናት ባንክ ሀገር አቀፍ የሥነ ጽሑፍ ውድድር አስጀመረ

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ማከፋፈያ :- ስልክ ቁጥር - 011-157-02-70

ሜሎዲ ከኳስ ሜዳ

የንግድና ቀጣናዊ ትስስር ሚኒስቴር ባለፉት ዘጠኝ 
ወራት ከወጪ ንግድ 3 ነጥብ 7 ቢሊዮን ዶላር ለማግኘት 
ታቅዶ 2 ነጥብ 6 ቢሊዮን ዶላር መገኘቱን ማስታወቁ  
ይታወሳል:: ይህ ገቢ ከእቅዱ አንፃር በጣም ዝቅተኛ 
ነው ባይባልም ካለፈው ተመሳሳይ ወቅት ጋር ሲነፃፀር 
312 ሺ ዶላር ቅናሽ አሳይቷል:: ለዚህ ደግሞ በዋናነት 
ከተጠቀሱ ምክንያቶች መካከል የዓለም ገበያ መቀዛቀዝ፣ 
የኮንትሮባድ ንግድ እና የፀጥታ ችግሮች ይገኙባቸዋል:: 

 በዘርፉ እየታየ ላለው የገቢ ማሽቆልቆል  
በምክንያትነት የተጠቀሱት አብዛኞቹ ችግሮች 
በተለይም ላለፉት አራት ዓመታት በተደጋጋሚ ሲነሱ 
የነበሩ እንደመሆናቸው መጠን ችግሮቹን ተሻግሮ 
የተሻለ ውጤት ማስመዝገብ ያልተቻለበትን ምክንያት 
ማወቅ ተገቢ ነው:: በተለይ የወጪ ንግዱን በመሪነት 
እያንቀሳቀሱ ያሉ ተቋማት አሠራራቸውን ሊፈትሹ 
እንደሚገባ ያመላከተ ነው:: 

ለውጪ ንግዱ  አፈፃፀም መቀነስ በተደጋጋሚ 
ከተጠቀሱ ምክንያቶች  አንዱ የሆነውን የኮንትሮባንድ  
ችግር  በመከላከል ሥራ ላይ የተሰማሩ ተቋማት እርስ 
በርስ ተናበው፤ በተጠያቂነት  መንፈስ  በመሥራት  
ሙሉ ለሙሉ ማስቀረት ባይቻል  እንኳን መቀነስ 
እንደምን ሊያዳግታቸው እንደቻለ መጠየቅም   ተገቢ 
ይመስለኛል:: 

የኮንትሮባድ ንግድ በተጨባጭ መሬት ላይ 
እንደሚታየው አይደለም፤ በየጊዜው በዓይነትም ሆነ 
በመጠን እየጨመረ አጠቃላይ  የሆነውን የአገሪቱን 
ኢኮኖሚ ክፉኛ እየተፈታተነው ነው:: ለዚህም 
በተደጋጋሚ  በመገናኛ ብዙኃን ስለመያዛቸው  
የምንሰማቸው በሚሊዮኖች ብር የሚገመቱ  
የኮንትሮባንድ ሸቀጦች  ማሳያ ናቸው።   

ችግሩ በተለይ  በሕጋዊ  መንገድ ግብር ከፍለው 
እየሠሩ ያሉ የንግዱ ማህበረሰብ አባላትን  ቀስ በቀስ 
ከገበያ እያስወጣ እና  ወደዚሁ ብልሹ መንገድ  እንዲገቡ 
እየጋበዘ  ስለመሆኑም በአግባቡ ማሰብ የሚጠይቅ ነው:: 

ለችግሩ መባባስ ተቋማቱ በተጨባጭ የቤት 
ሥራቸውን ያለመሥራታቸው ብቻ ሳይሆን  የዚሁ 
የጥፋት /  የሌብነት መስመር  ተዋንያን  ብዙ 
መሆናቸውም ይጠቀሳል። ችግሩን ለማጽዳት የሚሠሩ 
ሥራዎች  ቢኖሩም  በአንድ ምሽት  ያልተፈጠረ በጊዜ 
ሂደት የገነገነ ከመሆኑ  አንጻር  ገና ብዙ እንደሚቀረው 
ይታመናል።

በተለይ  የወጪ ንግዱ ዘርፍ ላይ ተግዳሮት የሆኑ 
የኮንትሮባንድ ችግሮችን ለመቅረፍ ባለው አቅም  ሁሉ 
ፈጥኖ  መንቀሳቀስ  ለነገ የሚባል ሥራ አይደለም።  
እንደ ኢትዮጵያ በማደግ ላይ ያሉ አገራትን ቀርቶ 
በእድገታቸውም ሆነ በሥልጣኔ ጫፍ የደረሱ አገራት 
የወጪ ንግድ  የኢኮኖሚያቸው  ምሰሶ በመሆኑ ከምንም 
ነገር በላይ ትኩረት የሚሰጡት ነው:: 

እርግጥ ነው፤ በተለይ ከኮሮና ቫይረስ መከሰት 
ተከትሎ የመላው ዓለም ገበያ መቀዛቀዙ የማይታበይ 
ሃቅ ነው።  ግን ደግሞ ቫይረሱ ችግር ብቻ ሳይሆን 
ሌሎች የገበያ አማራጮችንም መፍጠሩን ባለፉት 
ዓመታት በተግባር ያስመሰከሩ አገራትም አሉ:: ከነዚህ 
አገራት ኢትዮጵያም አንዷ ተጠቃሽ ነች። 

ይህም ሆኖ ግን  አሁንም  ለዘመናት ከምንመካባቸው 
የግብርና ውጤቶች ባሻገር እሴት የተጨመረባቸው እና 
የእኛ መገለጫ የሆኑ አዳዲስ ምርቶችንም ወደዓለም 
ገበያ ይዘን በመቅረብ ተወዳዳሪ የምንሆንበት  ብዙ 
አማራጮች እንዳሉ ይሰማኛል። ለዚህም አሁን ላይ 
በስንዴ ሆነ በአቦካዶ ምርቶች ላይ እየታየ ያለው  ስኬት  
እንደ አንድ ማሳያ ሊቀርብ ይችላል።  በተጨማሪ 
በአትክልትና ፍራፍሬ   በቅመማቅመም  አካባቢ ያለውን  
አገራዊ አቅምን በአግባቡ ማየት ተገቢነው:: 

ይህ ደግሞ ለግብርናው ዘርፍ ልዩ  ድጋፍን ጨምሮ  
አምራች ኢንዱስትሪውን ማበረታታት፤ በተለያዩ 
አገራትም  ተደራሽ ለመሆን  ሰፊ የሆነ የዲፕሎማሲ 
ሥራ መሥራትንም  ይጠይቃል:: እርግጥ ከዚህ አኳያ 
ባለፉት አራት ዓመታት የተሻሉ ሥራዎች ተሠርተዋል 
የሚል እምነት አለኝ፤ ግን ደግሞ የተፈጠሩ የዲፕሎማሲ 
ግንኙነቶችን ፈጥኖ ወደ ጥቅም መቀየሩ ላይ አሁንም 

  የወጪ ንግዱ ውጤታማ እንዲሆን 

መነጋገር፣ መወያየት፣ መመካከር፣ የሃሳብ ልውውጥ ማድረግ የሚሉ ጉዳዮች፤ በሰው ልጆች መስተጋብሮች 
ውስጥ ለሚፈጠሩ የሃሳብ ልዩነቶች፣ አለመግባባቶች፣ ችግሮችና ሌሎች መሰል ጥርጣሬን የሚፈጥሩ ነገሮች 
አድገው ወደ ግጭት ከማምራታቸው በፊት መፍትሄ ማፍለቂያ አውዶች ናቸው:: 

በዚህ ረገድ በችግሮቻቸው ዙሪያ ቁጭ ብለው የተነጋገሩ እና የአለመግባባታቸው ምክንያት የሆኑ ጉዳዮችን 
በነቂስ አውጥተው የተወያዩና የተመካከሩ አካላት፣ ከችግሮቻቸው ልቀው በመውጣት ለሌሎች የሚተርፍ ሥራን 
ሲከውኑ ማየት የተለመደ ተግባር ነው:: በአንጻሩ በችግሮቻቸው ዙሪያ ቁጭ ብለው መነጋገር ባለመቻላቸው 
ምክንያት ልዩነቶቻቸውን ማጥበብና በጋራ መቆም ባለመቻላቸው ዛሬ ላይ የውድቀት ማሳያ ሆነው የሚነሱ 
በርካታ የማህበረሰብ ክፍሎችም፣ አገሮችም አሉ::

በዚህ ረገድ ኢትዮጵያ በዘመናት ሂደት ውስጥ በበርካታ ችግሮች ተፈትናለች:: አንዳንዴም ችግሮቿን 
ፈትታ የአሸናፊነት ምሳሌ ተደርጋ ስትገለጽ፤ ሌላ ገጿም ልጆቿ በችግሮቻቸው ዙሪያ ቁጭ ብለው መምከርና 
ልዩነቶቻቸውን አጥብበው ለሰላማዊ ጉዞ ራሳቸውን ባለማዘጋጀታቸው ምክንያት ከፍ ያለ ሰብዓዊና ቁሳዊ 
ኪሳራን ያስተናገደችባቸው ሁነቶች አሉ:: የሃሳብ ልዩነት ሳይበግራቸው በአንድ ተሰልፈው የልዕልናቸውን ታሪክ  
የከተቡ ሕዝቦች፤ በአንድም በሌላ ምክንያት ልዩነታቸውን ቁጭ ብለው በመነጋገር መፍታት ባለመቻላቸው እርስ 
በእርሳቸው ጦር ተማዝዘው የጥቁር ጠባሳ የታሪክ ምዕራፍ ገጾችንም ፈጥረዋል::

የሩቁ ቀርቶ የቅርቡን መመልከት ቢቻል እንኳን፤ ራስን ለንግግር ዝግጁ ባለማድረግ ትንሿ አለመግባባት አድጋ 
ወደ ጦርነት አምርታለች፤ ችግሩን ቀድሞ ማስቀረት ቢቻልም ይሄ ባለመሆኑ ለከፋ ሰብዓዊ እና ቁሳዊ ኪሳራም 
ዳርጋለች:: ይሁን እንጂ በመንግሥት በኩል በነበረው ብርቱ ጥረት በችግሮች ዙሪያ መነጋገር፤ ጦርነቱንም በሰላም 
ለመቋጨት ተችሏል:: በዚህም በሰሜኑ የኢትዮጵያ ክፍል ከሁለት ዓመታት በላይ የቆየው ጦርነት በሰላም አየር 
ተተክቷል፤ የሕዝቦች ወንድማማችነት ወደቀደመ ሁኔታው ተመልሷል::

ይሁን እንጂ ዛሬም በተለያዩ የኢትዮጵያ አካባቢዎች የሚስተዋሉ ችግሮች አሉ:: እነዚህ ችግሮች በዋናነት 
የጽንፈኝነት አመለካከት የወለዳቸው ቢሆኑም፤ አገርንም ሆነ ሕዝብን ዋጋ እያስከፈሉ ያሉ ናቸው:: ለዚህ ደግሞ፣ 
ቀደም ሲል በኦሮሚያ፣ አሁንም በአማራ ክልሎች የሚስተዋሉ ችግሮችን ማንሳት ይቻላል:: እነዚህን ችግሮች 
ለመፍታትም በመንግሥት በኩል ትናንትም ሆነ ዛሬ ያላሰለሰ ጥረት እየተደረገ ይገኛል:: በመሆኑም በኦሮሚያ 
ክልል በሸኔ አማካኝነት ሲፈጠሩ የነበሩ ዘርፈ ብዙ ችግር እልባት እንዲያገኙ ያስችል ዘንድ ሰሞኑን በታንዛኒያ 
የሰላም ውይይት ሲከናወን ቆይቷል::

ይሄ ውይይት ቀደም ሲል መንግሥት ከሕወሓት ጋር እንዳደረገው የሰላም ውይይት ሁሉ ለሕዝቦች ሰላምና 
ደህንነት፣ ለአገር ሁለንተናዊ ሰላምና ብልጽግና እውን መሆን ከፍ ያለ ፋይዳ ያለው ነው:: ከዚህ አኳያ በመንግሥት 
እና በሸኔ ኃይል መካከል ሲደረግ የቆየው የሰላም ውይይት የመጀመሪያ ምዕራፍ የተጠናቀቀ ሲሆን፤ ውይይቱም 
በአብዛኛው በአዎንታዊ የተከናወነ ስለመሆኑም ነው የመንግሥት ኮሙኒኬሽን መግለጫ ያመለከተው:: በተለይም 
ግጭትን በዘላቂነት ሰላማዊ በሆነ መንገድ ማቆም መቻል ተገቢ እንደመሆኑ ሁለቱም ወገኖች በውይይቱ 
አስፈላጊነት ላይ ተግባብተዋል::

ይሄን መሰል ግጭትን በዘላቂነትና ሰላማዊ በሆነ መልኩ መፍታት ምን ያህል ከፍ ያለ ዋጋም ፋይዳም 
እንዳለው መንግሥት ከሕወሓት ጋር ባደረገው የሰላም ውይይት የተፈጠረው ሰላም ከፍ ያለ እማኝ ነው:: 
ምክንያቱም መነጋገርና መወያየት ባልተቻለበት ጊዜ በሰሜኑ የአገራችን ክፍል ከፍ ያለ ቀውስና ኪሳራ ደርሷል፤ 
አገርንም ዋጋ አስከፍሏል:: ልዩነቶችን በውይይት ለመፍታት እና ችግሮችን በመነጋገር በሰላማዊ መንገድ መከወን 
ሲቻል ደግሞ አካባቢው ላይ የሰፈነውን ሰላምና መረጋጋት፤ አገር ላይ የተፈጠረውን አዎንታዊ የማህበራዊ፣ 
ኢኮኖሚያዊ፣ ፖለቲካዊ እና ዲፕሎማሲያዊ ከፍታ መመልከት ተገቢነት ይኖረዋል::

ዛሬም በሰሜኑ የአገራችን ክፍል የተገኘው እፎይታ፣ ሰላምና መረጋጋት፤ በኦሮሚያም ሆነ በአማራ ክልል 
ላሉ ወገኖች እውን ሊሆን ያስፈልጋል:: ይሄ የሚሆነው ደግሞ ልዩነቶችን ለማጥበብ የሚያስችሉ ንግግሮችና 
ምክክሮችን፤ ሰላምን ማምጣት የሚያስችሉ ሰላማዊ ውይይቶችን ማድረግ ሲቻል ነው:: በዚህ ረገድ ከሕወሓት ጋር 
የተደረገው የሰላም ውይይት ብዙ ያስተማረ ሲሆን፤ ከሸኔ ጋር እየተደረገ የነበረው የሰላም ውይይትም ችግሮችን 
ለመፍታትና ጦርነትን በሰላማዊ መንገድ በዘላቂነት ለማስቆም ይቻል ዘንድ ጥሩ ጅምር የታየበት ነው:: በመሆኑም 
በአንድ በኩል ይሄ መልካም ጅምር ተጠናክሮ ሊቀጥል፤ በሌላ በኩልም ይሄው ችግሮችን ቁጭ ብሎ በሰላማዊ 
መንገድ የመነጋገር ልምድ ሌሎችም ሊወስዱት የሚገባ ነው:: ይሄን ማድረግ ደግሞ ከራስ በላይ ለሕዝብ፤ ከቡድን 
በላይ ለአገር የማሰብና የመኖር ሰብዕና መገለጫ መሆኑ ሊሰመርበት ይገባል:: ስለሆነም ችግሮችን በውይይት 
የመፍታት ጅምሮች ተጠናክረው ሊቀጥሉ ይገባል!

ችግሮችን በውይይት የመፍታት ጅምሮች 
ተጠናክረው ይቀጥሉ! 

ብዙ የሚቀሩ የቤት ሥራዎች አሉ:: 
በተለይ ይህ ሰጥቶ በመቀበል ላይ የተመሠረተ 

መርህ የሚከተለው የዓለም ገበያ ላይ ተወዳዳሪ ለመሆን 
የሚያስችሉ በጥራት ከፍ ያሉና በዓይነታቸውም የተለዩ 
ምርቶችን ይዞ መቅረቡ ላይ ከፍተኛ ዝግጅትና ርብርብ  
ማድረግ ይገባል:: 

ከዚህ ባሻገር ብዙዎች በአንድ ድምፅ የሚስማሙበት 
ጉዳይ  አገሪቱ ከሁለት ዓመታት በላይ ለዘለቀ ጊዜ ጦርነት 
ውስጥ መክረሟ በወጪ ንግዱም ሆነ አጠቃላይ የአገሪቱ 
ኢኮኖሚ ላይ ያሳደረው አሉታዊ ሚና መኖሩን ነው::

አገሪቱ በእነዚህ ጊዜያት ከገቢዋ በላይ ህልውናዋን 
ለመታደግ ርብርብ ማድረጓ ተገቢ  ነው:: ይህም ለገቢው 
መቀነስ እንደ አንድ ምክንያት የሚጠቀስ ከመሆኑም 
ባሻገር ጦርነቱ በራሱ ባመጣው ጣጣ የንግድ ትስስሩንም 
መስመር በማበላሸቱ ከዚያ ሁኔታ ውስጥ ፈጥኖ 
ለመውጣት አዳጋች አድርጎት ነበር:: 

አሁን ግን በአገሪቱ የሰላም ጎህ ቀዶ ሕዝቡም ሆነ 
መንግሥት ወደነባራዊ ሁኔታው ለመመለስ እየተንደረደረ  
ይገኛል። በመሆኑም ከዚህ ጋር ተያይዞ የተነሱ ችግሮች 
መፍትሄ ሊያገኙ እንደሚችሉ ተስፋ እያየን  በመሆኑ 
እንዲቀጥልና የወጪ ንግዳችን ዳግሞ እንዲያንሰራራ 
የሁሉንም  ትኩረት እና ርብርብ ከወዲሁ ይሻል።    

አገሪቱ በእነዚህ ጊዜያት 
ከገቢዋ በላይ ህልውናዋን 

ለመታደግ ርብርብ ማድረጓ 
ተገቢ  ነው፡፡ ይህም ለገቢው 

መቀነስ እንደ አንድ ምክንያት 
የሚጠቀስ ከመሆኑም ባሻገር 
ጦርነቱ በራሱ ባመጣው ጣጣ 
የንግድ ትስስሩንም መስመር 

በማበላሸቱ ከዚያ ሁኔታ 
ውስጥ ፈጥኖ ለመውጣት 

አዳጋች አድርጎት ነበር

ነፃ ሃሳብ 

 በቁምላቸው አበበ ይማም (ሞሼ ዳያን)  
fenote1971@gmail.com

ለኢትዮጵያ ኢኮኖሚ ግብርና የጀርባ አጥንት ነው 
ማለት ይቻላል። 80 በመቶ የአገራችን የሥራ ዕድል በዚሁ 
ዘርፍ የተፈጠረ ሲሆን ፤ ለአገር ውስጥ ጥቅል ምርት ግብርና 
40 በመቶ ድርሻ አለው። በአፍሪካ ከፍተኛ ቡና አምራች 
ስትሆን ሰሊጥን ጨምሮ በበርካታ የጥራጥሬ ምርቶች 
በማምረት ትታወቃለች። ከለውጥ ወዲህ ለግብርናው 
ዘርፍ የተሰጠው ልዩና ተግባራዊ ትኩረት የቡናን 
ምርት በከፍተኛ ሁኔታ ማሳደግ ሲቻል፤ በኩታ ገጠም፣ 
በበጋ የስንዴ ልማት እየመጣ ያለው ለውጥ በአገራችን 
የአረንጓዴ አብዮትን እያቀጣጠለ ይገኛል። በአትክልትና 
ፍራፍሬ እንዲሁም በአረንጓዴ አሻራ የተመዘገበው 
ውጤት የግብርናውን ክፍለ ኢኮኖሚ ዘላቂና ተከታታይ 
ለማድረግ መሠረት እየጣለ ይገኛል። ምርጥ ዘርና ሌሎች 
ቴክኖሎጂዎች ምርትንና ምርታማነትን እያሳደጉ ሲሆን፤ 
ትራክተር፣ ኮምባይነር፣ የውሃ መሳቢያ ፓምፓችና ሌሎች 
ቴክኖሎጂዎችም የሚታይና የሚቆጠር ለውጥ እያመጡ 
ይገኛል። 

ሌላውን የኢኮኖሚ ዘርፍ ማለትም ኢንዱስትሪውንና 
ማኑፋክቸሪንጉን ይዞ ለመነሳት አቅም ይፈጥራል። 
የዓለም ሕዝብ ከ8 ቢሊዮን መሻገሩና እና ሕንድና 
ቻይና ተከታታይ ፈጣን የኢኮኖሚ ዕድገት እያስመዘገቡ 
መሆናቸው መካከለኛ ገቢ ያላቸው ዜጎች ቁጥር በብዙ 
መቶ ሚሊዮኖች እየጨመረ ስለሆነ ለግብርና ውጤቶች 
ሸመታ የሚወጣው ሕዝብ በከፍተኛ ሁኔታ እያደገ ስለሆነ 
መጪው ዘመን ለግብርና ብሩህ ነው ማለት ይቻላል። 
አገራችን በዚህ ዘርፍ በትክክለኛው ጊዜ ነው ወደፊት 
እየመጣች ያለችው። በምግብ እህል ራሷን ለመቻል 
የምታደርገውን ጥረትም እያቀላጠፈ ይገኛል። ይህ 
ደግሞ ለአመታት ስሟ ከርሀብና ከቸነፈር ጋር ተያይዞ 
ይነሳ የነበረችን አገር ገጽታ ስለሚቀይር የውጭ ቀጥተኛ 
ኢንቨስትመንትን ለመሳብ የራሱ ድርሻ ይኖረዋል።

ከግብርና እና ከአገልግሎት ዘርፉ ቀጥሎ 
ኢንዱስትሪው ወሳኝ የኢኮኖሚ ተዋናይ ነው። ከአገር 
ውስጥ ጥቅል ምርት ድርሻው 20 በመቶ ደርሷል። 
መንግሥት የፖሊሲ ማሻሻያ በማድረግ ቀጥተኛ 
ኢንቨስትመንትንና የአገር ውስጥ ኢንዱስትሪዎችን 
እያበረታታ ይገኛል። የጨርቃ ጨርቅ፣ የቆዳና የምግብ 
ማቀነባበሪያ ፋብሪካዎች በውጭ ምንዛሬ እጥረት 
እምርታን እንዳያሳዩ የጋረጠው እንቅፋት እንዳለ ሆኖ። 
ዘርፉን ለማነቃቃት በመሠረተ ልማት ማለትም በመንገድ፣ 
በባቡርና በኤሌክትሪክ ኃይል ማመንጫ ላይ ትኩረት 
ሰጥቶ እየሠራ ሲሆን፤ ለትምህርትና ለጤና የተሰጠው 
ከፍተኛ ትኩረትም በልኩ እውቅና ሊሰጠው ይገባል።

 የኢንዱስትሪ ፓርኮችን በማስፋፋት፣ የግብር እፎይታ 
በመስጠትና የፋይናንስ አቅርቦት በማድረግ ቀጥተኛ 
ኢንቨስትመንትን ለማበረታታት ጥረት እያደረገ ቢሆንም፤ 
በአገራችን ሲካሄድ የነበረው ጦርነት፣ እዚህም እዚያም 
የሚከሰቱ ግጭቶች፣ በፋብሪካዎችና ኢንዱስትሪዎች 
የተፈጸሙ ጥቃቶች ፣ የሰላምና የመረጋጋት ችግሮች ፣ 
ፖለቲካዊ አለመረጋጋት ፣ የኤሌክትሪክ ኃይል አቅርቦት 
እጥረትና መቆራረጥ ፣ በተለያዩ ትብታቦች ተጠፍንጎ 
የነበረው ቢሮክራሲ፣ የውጭ ምንዛሬ እጥረት ፣ ወዘተረፈ 
በቀጥተኛ ኢንቨስትመንቱ ላይ ተጽዕኖ አሳድሮ መቆየቱ 
አይዘነጋም ።

ለመሆኑ ቀጥተኛ የውጭ ኢንቨስትመንት Foreign 
direct investment (FDI) ስንል ምን ማለት ነው ? 
አንድ ኩባንያ ወይም የሆነ አካል ከአገሩ ውጪ በሌላ 
አገር በሚገኝ ኩባንያ ወይም የሆነ አካል ላይ መዋዕለ 
ንዋስ ሲያፈስ ወይም ኢንቨስት ሲያደርግ ቀጥተኛ የውጭ 
ኢንቨስትመንት ሊሰኝ ይችላል። FDI ለአንድ አገር 

እድገትም ሆነ ልማት የማይተካ ሚና አለው። የደም ስር 
ነው። ወደ አገር ካፒታልን፣ ቴክኖሎጂን ፣ የሥራ አመራር 
ልምድንና የገበያ ዕድል ከመፍጠሩ ባሻገር የሥራ ዕድል 
ይፈጥራል፣ የውጭ ንግድን ያሳድጋል፣ ውድድርንና 
ፈጠራን ያበረታታል። የውጭ ምንዛሬ መጠባበቂያን 
ያሳድጋል። 

ጠቀሜታው የላቀ የመሆኑን ያህል ያልተጠበቀ እንደ 
የአገርን ደህንነት አደጋ ላይ የመጣል ፣ ቁልፍ የሆነን 
ኢንዱስትሪ ሊያሳጣ ፣ በአገር ውስጥ ንግድ ሥራና ሸማቾች 
ላይም ያልተጠበቀ መዘዝ ሊያመጣ ይችላል። ከፍ ብሎ 
ለመግለጽ እንደተሞከረው አገራችን እድገቷንና ልማቷን 
ለማፋጠን ቀጥተኛ የውጭ ኢንቨስትመንትን ለመሳብ 
ጥረት እያደረገች ትገኛለች። ምቹ የኢንቨስት ድባብ 
ለመፍጠርም አበክራ እየሠራች ነው። ኢንዱስትሪያል 
ፓርክ ግንባታን፣ የታክስ እፎይታን፣ ማነቆዎችን በመፍታት 
የአንድ መስኮት አገልግሎትን ለማሳለጥ እየተሠራ ነው። 
ቻይና በአገራችን ቀጥተኛ የውጭ ኢንቨስትመንት ግንባር 
ቀደም ስትሆን አሜሪካ ፣ ሕንድና ቱርክ በሁለተኛ ደረጃ 
ይገኛሉ። የፋይናንስ አቅርቦት እጥረት ፣ የሰለጠነ የሰው 
ኃይል ውስንነት ፣ የተንዛዛ የክትትል  ሥርዓትና ሌሎች 
ደግሞ ከተግዳሮቶቹ ጥቂቶች ናቸው።

 በዚያ ሰሞኑን በመዲናችን ከተከናወኑ አበይት 

ክስተቶች «ኢንቨስት ኢትዮጵያ 2023 » ቀዳሚው 
ነው። ለሦስት ቀናት የቆየው ፎረም «በኢትዮጵያ 
ኢንቨት በማድረግ በልጽጉ - ማራኪ የኢንቨስትመንት 
አማራጮች ያሏት ምድር» በሚል መሪ ሃሳብ ተካሂዷል። 
በእነዚህ ቀናት ከ1.6 ቢሊዮን ዶላር በላይ ቀጥተኛ 
የውጭ ኢንቨስትመንትን መሳብ ከመቻሉ ባሻገር ሰፊ 
የማስተዋወቅ ሥራም ተከናውኗል። ከመላው ዓለም 
የተውጣጡ ከ600 በላይ የንግድ ተቋማት ኃላፊዎችና 
ኢንቨስተሮች እንደተሳተፉበት ፤ ፎረሙ በኢትዮጵያ 
ያሉትንና ያልተነኩ የኢንቨስትመንት አማራጮችን 
ለዓለም ለማስተዋወቅ ምቹ አጋጣሚ እንደፈጠረ ፤ 
በሚቀጥሉት ጥቂት ዓመታት ውስጥ ሦስት ቢሊዮን ዶላር 
የሚጠጋ ኢንቨስትመንት በኢትዮጵያ ፈሰስ ይደረጋል 
ተብሎ እንደሚጠበቅ የኢትዮጵያ ኢንቨስትመንት 
ኮሚሽን አስታውቋል። ከግጭት ፣ ከኮሮና ወረርሽኝና 
ከሰሜኑ ጦርነት እያገገመች ላለች አገር ፎረሙ ጊዜውን 
የዋጀ ነው ማለት ይቻላል። በለውጡ መዳረሻና በለውጡ 
በአገሪቱ አንዳንድ ክፍሎች ይስተዋሉ የነበሩ ግጭቶች 
የአገሪቱን ቀጥተኛ ኢንቨስት ክፉኛ ከመጉዳታቸው 
ባሻገር አንዳንዶቹ ጥለው እንዲወጡም መግፍኤ ነበሩ። 
አበው በእንቅርት ላይ እንዲሉ ይህ አልበቃ ብሎ የኮሮና 
ወረርሽኝና ጦርነት ተጨምሮበት ኢንቨስትመንቱን 
ከድጡ ወደ ማጡ ከተተው ። እስኪ አለፍ አለፍ እያልን 
የFDI አፈጻጸማችንን ውጣ ውረድ እንቃኝ ።

በ2012 የበጀት አመት 3.9 ቢሊዮን ዶላር ደርሶ 
የነበረው ቀጥተኛ ኢንቨስትመንት በአመቱ በ2013 ዓም 
ወደ 2.5 ቢሊዮን ዶላር ማሽቆልቆሉ በአብነት ይነሳል። 
እንደ መንግሥታቱ ድርጅት የንግድና የልማት ጉባኤ 
ወይም The United Nations Conference On Trade 
And Development (UNCTAD) መረጃ ከሆነ ፤ በ2017 
እኤአ የኢትዮጵያ ቀጥተኛ የውጭ ኢንቨስትመንት(FDI 
Inward Flow ) አራት ቢሊዮን ዶላር ሲሆን አጠቃላይ 
በአገሪቱ ያለ የውጭ ኢንቨስትመንት ክምችት (FDI Stock) 
19.097 ቢሊዮን ዶላር ነበር፡፡ በ2018 እኤአ የኢትዮጵያ 
ቀጥተኛ የውጭ ኢንቨስትመንት 3.310 ቢሊዮን ዶላር ፣ 
አጠቃላይ በአገሪቱ ያለ የውጭ ኢንቨስትመንት ክምችት 
22.407 ቢሊዮን ዶላር ሲሆን በ2019 እኤአ የኢትዮጵያ 
ቀጥተኛ የውጭ ኢንቨስትመንት 2.516 ቢሊዮን ዶላር 
አጠቃላይ በአገሪቱ ያለ የውጭ ኢንቨስትመንት ክምችት 
24.923 ቢሊዮን ዶላር ነበር፡፡ በ2020 እኤአ የኢትዮጵያ 
ቀጥተኛ የውጭ  ኢንቨስትመንት 3.9 ቢሊዮን  ዶላር  
ሲሆን አጠቃላይ በአገሪቱ ያለ የውጭ ኢንቨስትመንት 
ክምችት 24.923 ቢሊዮን ዶላር ሆኗል፡፡ መንግሥታዊው 
ኢትዮ ቴሌኮም 40 በመቶ የአገልግሎት ሽያጭ 850 
ሚሊዮን ዶላር ቀጥተኛ የውጭ ኢንቨስትመንት እድገት 
ዋነኛ ምክንያት ነበር፡፡ ይሁንና አገሪቱ ካላት እምቅ 
የኢንቨስትመንት አቅም አንጻር ስንመለከተው ዝቅተኛ 
ነው ማለት ይቻላል። እንደ ሰሞነኛው ያሉ መድረኮች 
አብዝተው የሚያስፈልጉን ለዚህ ነው ።

ወደ ፎረሙ ስንመለስ የገንዘብ ሚኒስትር አህመድ 
ሽዴ በመክፈቻ ሥነ ሥርዓቱ ላይ ኢትዮጵያ በአፍሪካ 
ፈጣን የኢትዮጵያ እድገት እያስመዘገበች መሆኑን 
የኢኮኖሚ ፖሊሲዎቿ አሳታፊና አካታች፤ ዓለም አቀፍ 
ንግድን በማሳደግ ኢኮኖሚውን ለማሳደግ እየተሠራ 
መሆኑን ገልጸዋል። በኢትዮጵያ በርካታ የኢንቨስትመንት 
ዕድሎች አሉ ያሉት ሚኒስትሩ፣ ኢትዮጵያ ላይ  ኢንቨስት 
ማድረግ ማለት በአፍሪካ ኢንቨስት ማድረግ ነው ። 
በመሠረተ ልማትም እያደገች በመሆኗ ለኢንቨስትመንት 
ምቹ ናት ። 

በውይይቶች ኢትዮጵያ ስላሏት ሀብቶች ግንዛቤ 

በመፍጠር ለምትስባቸው ኢንቨስተሮች አስፈላጊውን 
ሁሉ ድጋፍ ለማድረግ ዝግጁ መሆኗን ተናግረዋል። 
የኢትዮጵያ ኢንቨስትመንት ኮሚሽን ኮሚሽነር ለሊሴ 
ነሜ በበኩላቸው፣ ፎረሙ ለኢትዮጵያ እድገት ትልቅ 
አስተዋጽኦ ይኖረዋል። በአሁኑ ወቅት ኢትዮጵያ በፍጥነት 
እያደጉ ካሉ አገሮች መካከል አንዷ ናት፣ ይህን ለማጠናከር 
የውጭ ቀጥታ ኢንቨስትመንት ለመሳብ እየተሠራ ነው። 
መንግሥትም የኢንቨስትመንት ፖሊሲዎችን እያሻሻለ ነው 
ብለዋል።   ኢትዮጵያ በግብርና ፣ በኢነርጂ ፣ በቱሪዝም፣ 
በአይሲቲ፣ በማኑፋክቸሪንግ ዘርፍ ትልቅ አቅም አላት 
ያሉት ኮሚሽነሯ፣ እየተሠሩ ያሉ ኢንዱስትሪ ፓርኮች 
በልማት ለመሰማራት ትልቅ  ዕድል ይፈጥራሉ።

ኮሚሽነር ለሊሴ ነሜ በማስከተልም ኢትዮጵያ ሰፊ 
መሠረተ ልማት፣ ኢንዱስትሪ ፓርክ፣ ሎጅስቲክስ፣ ምቹ 
ፖሊሲ እና አሠራር እንዲሁም አምራች የሰው ኃይል ያላት 
በመሆኗ ለኢንቨስትመንት ተመራጭ እንደሚያደርጋት ፤ 
ዓለም አቀፍ ባለሀብቶች በግብርና፣ ማምረቻ ኢንዱስትሪ፣ 
ኢነርጂ፣ ማዕድን፣ ቱሪዝም እና ሌሎች ዘርፎች ባሉ ምቹ 
አማራጮች ሙዓለ ንዋያቸውን እንዲያፈሱ ጋብዘው ፤ 
መንግሥት በኢትዮጵያ በተለያዩ የኢንቨስትመንት ዘርፎች 
ለሚሰማሩ የውጭ ባለሀብቶች አስፈላጊውን ድጋፍ 
እንደሚያደርግ ቃል ገብተዋል ። 

የገንዘብ ሚኒስትሩ አህመድ ሽዴ በበኩላቸው 
ኢትዮጵያ በአፍሪካ ለኢንቨስትመንት ምቹ ከሆኑ ቀዳሚ 
አገራት መካከል አንዷ እንደሆነች ፤ መንግሥት የተረጋጋ 
ማክሮ ኢኮኖሚ እና ቀጣይነት ያለው ምጣኔ ሀብት 
ለመገንባት የአገር በቀል የምጣኔ ሀብት ማሻሻያ መርሀ 
ግብር በመተግበር ላይ መሆኑን ፤ እንዲሁም በምጣኔ 
ሀብት ማሻሻያ መርሀ ግብሩ የግሉ ዘርፍ ተሳትፎ ቅድሚያ 
እንደተሰጠው ፤ ለዚህም የቴሌኮም፣ ፋይናንስና ሌሎች 
ዘርፎችን ለግሉ ዘርፍ ክፍት በመደረግ ላይ መሆናቸውን ፤ 
ስለሆነም ባለሀብቶች በኢትዮጵያ የምጣኔ ሀብት ማሻሻያ 
ለግሉ ዘርፍ የተሰጠውን ትኩረት በአግባቡ በመጠቀም 
ኢንቨስት እንዲያደርጉ ጥሪ አድርገዋል።

 የኢትዮጵያ ኢንቨስትመንት ኮሚሽን ከተለያዩ ዓለም 
አቀፍ ኩባንያዎች ጋር የመግባቢያ ሰነድ የተፈራረመ 
ሲሆን ኩባንያዎቹ በድምሩ 1.645 ቢሊዮን የአሜሪካ 
ዶላር በኢትዮጵያ ኢንቨስት ለማድረግ ተስማምተዋል። 
«ኢንቨስት ኢትዮጵያ 2023» የኢንቨስትመንት ፎረም 
የማጠቃለያ መርሐ ግብር ላይ ፤ በሲሚንቶ ዘርፍ 
የተሰማራው የቻይናው ሲኖማ ኩንባያ በ500 ሚሊዮን 
የአሜሪካ ዶላር በሲሚንቶ ዘርፍ ላይ ለመሥራት 
ከኢትዮጵያ ኢንቨስትመንት ኮሚሽን ጋር ስምምነት 
የተፈራረመ ሲሆን ኮሚሽኑ ሻን ከተሰኘው የቻይና ጣውላ 
እና የእንጨት ውጤቶች አምራች ኩባንያ ጋር የመግባቢያ 
ስምምነት የተፈራረመ ሲሆን በስምምነቱም ኩባንያው 1 
ቢሊዮን የአሜሪካን ዶላር በላይ በሚያወጡ 6 ዘርፎች 
ላይ ኢንቨስት እንደሚያደርግ ተገልጿል። 

በሌላ በኩል ከሚሽኑ ቼን ሺ ከተሰኘው የቻይና 
የቤት እና የቢሮ ዕቃዎች አምራች ኩባንያ ጋር ስምምነት 
የፈፀመ ሲሆን፣ በዚህም ኩባንያው በ8 ሚሊዮን የአሜሪካ 
ዶላር የእንጨት ማቀነባበሪያ ፋብሪካ እንደሚገነባ ፤ 
ዩኒሊቨር እና አፍሪካ ኑትሪሽን ከተሰኘው ኩባንያ ጋር 
አዲስ የምግብ ማቀነባበሪያ ፋብሪካ ለማቋቋም የ45 
ሚሊዮን ዶላር ስምምነት መፈራረሙ ይፋ ሆኗል ። 
በተመሳሳይ ሁዋጂያን የተሰኘው የቻይና ኢንዱስትሪያል 
ፓርክ ፕሮጀክቶቻቸውን በፓርኩ ውስጥ መሠረት 
ለማድረግ ፍላጎት ካላቸው 21 የኢትዮጵያ ኩባንያዎች ጋር 
የመግባቢያ ስምምነት ተፈራርሟል።

ሻሎም ! አሜን ።

ቀጥታ የውጭ ኢንቨስትመንት ፤

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። 
ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው 
ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

የኢትዮጵያ ኢንቨስትመንት 
ኮሚሽን ከተለያዩ ዓለም አቀፍ 
ኩባንያዎች ጋር የመግባቢያ 

ሰነድ የተፈራረመ ሲሆን 
ኩባንያዎቹ በድምሩ 1.645 

ቢሊዮን የአሜሪካ ዶላር 
በኢትዮጵያ ኢንቨስት ለማድረግ 

ተስማምተዋል

ሀገርኛ
ማህበራዊ

የቀቤና ብሔረሰብ ‹‹ወማ›› በሚባል የማዕረግ ስም 
በሚታወቁ ባህላዊ መሪዎች ይተዳደራል:: ብሔረሰቡ 
39 ጎሳዎች አሉት፤ በባህላዊ አስተዳደር ውስጥ 
አስተዳደራዊ ጉዳዮችን የማየት ስልጣን ያላቸው 
ሁሉም ጎሳዎች በሚወከሉበት ጉባኤ የሚመርጡ 39 
ዳኞችም አሉት:: ዳኞቹም በህዝብ መካከል የሚነሱ 
ግጭቶችን የሚፈቱት የእስልምና ሃይማኖት እና 
የብሄረሰቡ ባህላዊ አስተዳደር ህግን መሰረት በማድረግ 
ነው:: ይህ ባህላዊ ህግ ‹‹ቦበኒ አደታ›› ወይም  ‹‹ቦበኒ›› 
በመባል ይታወቃል:: 

የቀቤና ወረዳ የመንግስት ኮሚዩኒኬሽን ጉዳዮች 
ፅ/ቤት ኃላፊ አቶ አብድልናስር ሚፍታ እንደሚሉት፤ 
ምንም እንኳን የብሔረሰቡ ሃይማኖታዊ /የእስልምና 
እምነት/ አስተዳደር መቼ እና እንዴት እንደ ተመሰረተ 
የሚገልጽ ተጨባጭ ማስረጃ እስካሁን ማግኘት 
ባይቻልም ለ‹‹ቦበኒ›› ስርዓት መሰረቱ  ቁርዓን እንደሆነ 
ይታመናል:: 

በ‹‹ ቦበኔ ገልቲታ›› የቀቤና ብሄረሰብ መተዳደሪያ 
ደንብ ላይ እንደተመለከተው፤ የባህላዊ መተዳደሪያ 
ደንቡ ሀይማኖትን መነሻ አድርጎ የተዘጋጀ ቢሆንም፣ 
ከጊዜ ወደ ጊዜ እየተቀየረ የራሱ የሆነ መተዳደሪያ 
ደንብ እንዲኖረው በማድረግ የቦበኒ መተዳደሪያ 
ደንብ በማለት በአጠቃላይ የቀቤና ብሄረሰብ ተሰብስቦ 
ደንቡን የሚያጸድቅበት፣ የሚያሻሽልበት የተለያዩ 
ደንቦችና መመሪያዎች የሚያስተላልፍበት ስብሰባ 
‹‹ኦገት›› ተብሎ ይጠራል::

በብሄረሰቡ ውስጥ ግጭት ሲከሰት ለመፍታት 
ውሳኔ የሚሰጥበት መንገድ እንደ ግጭቱ ክብደትና 
ቅለት ይለያያል:: በብሔረሰቡ ውስጥ ቀላል ግጭት 
ሲፈጠር ግጭቱ በተፈጠረበት አካባቢ ካሉ ታዋቂ 
ሽማግሌዎች መካከል  የተወሰኑት ተመርጠው ጉዳዩን 
እንዲመለከቱት ከተደረገ በኋላ ባለጉዳዮቹን ‹‹ሩባቱ›› 
ተብሎ በብሄረሰቡ የሚታወቀውን ዋስ በማስጠራት 
ጉዳዩን በጥልቀት ይመረምራሉ:: የአካባቢው 
ሽማግሌዎች ጉዳዩን በጥልቀት በመመርመር 
ጥፋተኛው ላይ ቅጣት በመወሰን በሁለቱም ወገን እርቅ 
እንዲፈጠር እንደሚደረግ የብሔረሰቡ መተዳደሪያ 
ደንብ ‹‹ቦበኔ ገልቲታ›› ያብራራል::

በሌላ በኩል በብሄረሰቡ ጎሳ አባላት መካከል 
ግጭት ሲፈጠር በራሱ ጎሳ ዳኛ አማካኝነት ይዳኛል:: 
ይህ ማለት ከቤተሰብ ወጣ ባለ በአንድ አይነት ጎሳ 
ውስጥ ግጭት የሚፈጠር ከሆነ ጉዳዩ ወደ ብሄረሰቡ 
ሽማግሌ ወይም ወደ ሰፈር ሽማግሌዎች ሳይደርስ 
በጎሳ ዳኛ አማካኝነት የጎሳው አባላት ተሰብስበው 
በጥፋተኛው ላይ ቅጣት በመወሰን እንዲታረም 
ያደርጋሉ:: 

በዚሁ አሰራር የጎሳው ዳኞች  ከቀላል የገንዘብ 
ቅጣት እስከ ግርፋትና ከጎሳ አባልነት የማግለል ቅጣት 
ሲጥሉ ዘመናትን መቆየታቸውን ይኸው መተዳደሪያ 
ደንቡ ያስረዳል:: ግጭቶቹም እርስ በርስ የድንበር 
ግጭት፣ በውርስ ሀብት ክፍፍል ላይ የሚከሰት 
አለመስማማት፣ ልጅ አባቱን እና እናቱን ያለመጦር 
እና ልጅ ለቤተሰቦቹና ለዘመዶቹ ማድረግ ያለበትን 
ያለማድረግና የመሳሰሉት አይነት ናቸው:: ለእነዚህ 
ጥፋቶች ቅጣቱም በዳይ ወገን ለተበዳይ ወገን ማር፣ 
ቅቤ  ጋቢ፣ ወዘተ እንዲሰጥ የሚያደርግ  ሲሆን፣ 
ለሽማግሌዎቹ ደግሞ በግ፣ ወይፈን ወይም በሬ አርዶ 
ያበላል፤ በሽማግሌዎች በኩል ደግሞ ምረቃ ተደርጎ  
እርቅ እንዲፈጠር ሲደረግ ኖሯል:: 

መተዳደሪያ ደንቡ በጎሳዎች መካከል የሚፈጠሩ 
ግጭቶች የሚፈቱበትን አኳኋንም ያሳያል:: በቀቤና 
ብሄረሰብ ውስጥ ባሉት ጎሳዎች መካከል የሚፈጠሩ 
ግጭቶችን የከሳሽና የተከሳሽ ወይም የበዳይና የተበዳይ 
ጎሳ መሪዎች በመገናኘት ይፈታሉ:: ግጭቱ ቀለል 
ያለ ከሆነ በሰፈራቸው ባሉ ሽማግሌዎች አማካኝነት 
እንዲዳኙ ይደረጋል፤ ከበድ ያለ ግጭት ከሆነ ደግሞ 
የሁለቱ ጎሳ መሪዎች ሁለቱም ቡድኖች ዋስ እንዲጠሩ 
በማድረግ በብሄረሰቡ ውስጥ ታዋቂ ችግር ፈቺ ሰዎችን 
ወይም ዳኝነት የሚችሉ ሰዎችን በማስቆጠር እንዲዳኙ 
ይደረጋል:: 

መላኩ ኤሮሴ 

የግጭት አፈታት ስርዓቱ ለብዙ ዘመናት መዋቅራዊ 
ይዘት ሳይኖረው ግጭቶች ሲፈጠሩ ብቻ ችግር ፈቺ 
ሰዎች እየተፈለጉ ሲያስታርቁ የኖሩበት መሆኑን 
የሚገልጹት  አቶ አብድልናስር፣ ከ19ኛው ክፍለ 
ዘመን ወዲህ ግን የግጭት አፈታቱ መዋቅራዊ ይዘት 
እንዲይዝ መደረጉን ይገልጻሉ:: በብሄረሰቡ ውስጥ 
የሚፈጠር ቀላል ግጭትን በሰፈር ውስጥ እንዲፈታ 
ይደረጋል፤ ከበድ ያሉ ግጭቶች ደግሞ በመላ ቀቤና 
ጉባኤ ‹‹ኦገት››በተመረጡ ሽማግሌዎች ዘንድ በማቅረብ 
እንዲዳኝ ሲደረግ መቆየቱን ያብራራሉ:: 

የዚህ አይነት ግጭት በብሄረሰቡ መካከል ብቻ 
ሳይሆን ቀቤና ብሄረሰብ ከሌሎች አጎራባች ብሄረሰቦች 
ጋርም በድንበር፣ በግጦሽ መሬት እና በሌሎች 
ምክንያቶች ግጭት ውስጥ ሲገባ ለመፍታት ጥቅም 
ላይ የሚውልበት ሁኔታ እንዳለም ገልጸዋል:: በዚህ 
ግጭት የመፍቻ ባህላዊ መንገድ የተለያዩ ማህበራዊና 
ኢኮኖሚያዊ ችግሮች በነዚሁ ታዋቂ ሽማግሌዎች 
ሲፈታ ቆይቷል:: 

አቶ አብድልናስር እንደሚሉት፤ ‹‹ቦበኒ›› 
በብሄረሰቡ ውስጥ ወይም ከአጎራባች ህዝቦች ጋር 
የሚከሰት የነፍስ መጥፋት ወንጀሎችን በሶስት ዋና ዋና 
ክፍሎች ይከፍላል:: እነሱም ‹‹ሙሉ ደም››፣ ‹‹መዳላ›› 
እና የ‹‹መዳላ መዳላ›› ይባላሉ:: 

በሁለት ደመኞች መካከል ታስቦ እና ታቅዶ 
ጭካኔ በተሞላበት ሁኔታ የሚፈጸም ከባድ የግድያ 
ወንጀል ሙሉ ደም ይባላል:: በድንገተኛ አጋጣሚ 
በሁለቱም ወገኖች መካከል በተፈጠረ እለታዊ ግጭት 
ምክንያት የሚፈጸም የግድያ ወንጀል ‹‹መዳላ›› 
ሲባል፣ የመጨረሻው እና ዝቅተኛ ደረጃ የተሰጠው 
የግድያ ወንጀል ደግሞ የ‹‹መዳላ መዳላ›› ይባላል:: 
የመዳላ መዳላ በሁለቱም ወገኖች ባልታሰበ አጋጣሚ 
የሚፈጸም የነፍስ ማጥፋት ወንጀልን ያጠቃልላል:: 

በማንኛውም ሁኔታ በብሄረሰቡ ውስጥ የነፍስ 
ማጥፋት ወንጀል ከተከሰተ ችግሩን የሚፈቱት  
ከሁለቱም ወገኖች ማለትም ከሟች እና ከገዳይ 
ወገኖች ጋር ዝምድና ወይም የደም ትስስር የሌላቸው 
የአገር ሽማግሌዎች መሆናቸውን የሚያብራሩት አቶ 
አብድልናስር፤ በአጥፊው ወገን ላይ የቅጣት ውሳኔ 

‹‹ጉዳ›› ተብሎ ይጠራል፤ ገዳዩ በሽማግሌዎች ፊት ቀርቦ 
የእምነት ክህደት ቃሉን ከሰጠ በኋላ ቀዬያቸውን ጥለው 
እንዲሄዱ የተደረጉት ገዳይና የገዳይ የቅርብ  ዘመዶች 
ወደ ቀዬያቸው እንዲመለሱ ይፈቀድላቸዋል:: 

አቶ አብድልናስር እንደሚሉት፤ በጉዳ ስርዓት ላይ 
ገዳይ ቢዋሽ ወይም የተሳሳተ መረጃ ቢሰጥ በርሱና 
በዘሩ ላይ ከባድ ችግር ይፈጠራል ተብሎ ስለሚታመን 
ገዳዩ ፈጽሞ አይዋሽም:: የተፈጸመውን ክስተትም 
ሳይዋሽ አንድ በአንድ ይናገራል:: ሽማግሌዎቹ ሁሉንም 
ነገር አጣርተው ከመረመሩ በኋላ ለወንጀሉ አፈጻጸም 
ደረጃ ይሰጡታል:: 

እንደ አቶ አብድልናስር ማብራሪያ፤ እንደ ወንጀሉ 
አይነትም የ‹‹ቦበኒ›› ህግን መሰረት በማድረግ ቅጣት 
ይሰጣል:: የተፈጸመው ወንጀል ከፍተኛ ወይም ሙሉ 
ደም ከሆነ በበ‹‹ቦበኒ›› ደንብ መሰረት ሙሉ ካሳ በገንዘብ 
ይከፈላል::  ገንዘብ ከሌለው ያለው ከብት ተገምቶ 
እንዲከፍል ይደረጋል:: ካሳ ከመክፈልና ከመቀበል 
ባሻገር ሁለቱም ወገኖች ዳግም ለጸብ እንዳይፈላለጉ 
ማሰሪያ ተበጅቶ የእርቁ ስነ ስርዓት ይጠናቀቃል:: 
የእርቁ ስነ ስርዓት ከተጠናቀቀ በኋላ ሁለቱ ወገኖች 
እንደ ጠላት አይተያዩም::

የቦበኔ ገልቲታ ባህላዊ የዳኝነት ስርዓት 
ለብሄረሰቡ ከፍ ያለ ጠቀሜታ እያስገኘ መሆኑ 
ይነገርለታል::  በተለይም ማህበራዊ ጠቃሜታው 
የላቀ ነው:: በብሄረሰቡ አባላት መካከልና ከአጎራባች 
ብሄረሰቦች ጋር ተባብሮ ተቻችሎ እንዲኖር ይረዳል:: 
አቅም ያለው አቅም የሌለውን እንዳይጎዳ፣ ሀብታም 
ድሃውን እንዳይበድል፣ ጉልበተኛው አቅመ ደካማውን 
እንዳይጎዳው፣ ባለብዙ ዘመድ ዘመድ አልባውን 
እንዳይበድል፣ ሌሎችም ማህበራዊ ግንኙነትን 
የሚያሻክሩ ችግሮች እንዳይፈጠሩ በማድረግ እገዛው 
የላቀ ነው:: 

መሰል ችግሮች ቢፈጠሩ ሳይባባሱ በአጭሩ 
እንዲቀጩ በማድረግ በብሄረሰቡ መካከል እና 
ከአጎራባች ህዝቦች ጋር ማህበራዊ ትስስር እንዲጠናከር 
ከፍተኛ አስተዋጽኦ ሲያበርክት መቆየቱን ‹‹ቦበኔ 
ገልቲታ›› በተሰኘው የቀቤና ብሄረሰብ ባህላዊ 
መተዳደሪያ ደንብ ላይ ሰፍሮ ይገኛል::  

የግጭት አፈታት - በቀቤና ብሔረሰብ

የሚተላለፈውም በባህላዊ ህግ ወይም ‹‹ ቦበኒ›› መሰረት  
መሆኑን ይናገራሉ:: 

ግጭቶች ወደ ከፋ ግጭት እንዳያመሩና ግጭቱንም 
ከምንጩ ለማድረቅ ችግሩ ከተፈጠረበት ሰዓት ጀምሮ 
የአገር ሽማግሌዎች ያለሰለሰ ጥረት ያደርጋሉ:: ወዲያው 
ድርጊቱ እንደተፈጸመ የአገር ሽማግሌዎች ወደ ሟች 
ወገን በመሄድ የሞተው ነፍስ ፈጣሪ ለጀነት ያድርገው፣ 
ለናንተም ፈጣሪ ጽናቱን ይስጣችሁ ብለው ካጽናኑ 
በኋላ ‹‹ደም ስጡን›› ጉዳዩን በሽምግልና እንድናየው 
ፍቀዱልን በማለት የተበዳይ ወገንን ይማጸናሉ::

እንደ አቶ አብዱልናስር ማብራሪያ፤ የአገር 
ሽማግሌዎቹ ተማጽኖና ልመና በሟች ወገን ተቀባይነት 
ካገኘ የገዳይ ቤተሰብ ‹‹እንጂጃታ ሹንሻ›› (የእንባ 
ማበሻ) ተብሎ የገዳይ ወገን ወይም ቤተሰብ ጉዳዩን 
በያዙት ሽማግሌዎች እጅ የተወሰነ ገንዘብ በማስያዣነት 
ያስቀምጣል:: ሽማግሌዎቹም ከተበዳይ ወገን ይሁንታን 
ካገኙበት ሰዓት ጀምሮ ለግድያ ያበቀውን የጸቡን 
መንስኤ  ደከመን ሰለቸን ሳይሉ ቀን ከሌት መመርመር 
ይጀምራሉ:: 

የአገር ሽማግሌዎቹ የጸቡን መንስኤ ከመመርመር 
ጎን ለጎን ተጨማሪ ግጭቶች እንዳይከሰቱ የጥንቃቄ 
እርምጃዎችንም ይወስዳሉ የሚሉት አቶ አብድልናስር፤ 
ከሚወሰዱ እርምጃዎች መካከል የገዳይ የቅርብ ዘመዶች 
የሚኖሩበትን ቀዬ ለቀው እንዲሄዱ፤ የሟች ወገኖች 
በሚዘዋወሩባቸው አካባቢዎች እንዳይዘዋወሩና 
እንዳይገበያዩ በሽማግሌዎቹ አማካኝነት ጥብቅ 
ማስጠንቀቂያ ይሰጣል ሲሉ ያብራራሉ::

ማስጠንቀቂያ የሚሰጠው ለገዳይ ቤተሰብ ብቻ 
አይደለም:: ለሟች ቤተሰብም የሚሰጥ ማስጠንቀቂያ 
አለ:: የሟች ወገኖች ጉዳዩን ወደ መደበኛ ፍርድ 
ቤት እንዳይወስዱና ክስ እንዳይመሰርቱ ትዕዛዝ 
ይሰጣቸዋል:: ለገዳይ እና ለሟች ቤተሰብ በአገር 
ሽማግሌዎች የሚተላለፈው ትዕዛዝ ‹‹ከተራ›› ተብሎ 
ይጠራል:: የሽማግሌዎቹን ትዕዛዝ ተላልፎ የተገኘ 
ወገን በ‹‹ቦበኒ›› ስርዓት እንደሚቀጣ አቶ አብድልናስር 
ይናገራሉ:: 

ገዳይ በሽማግሌዎች ፊት ቀርቦ የእምነት ክህደት 
ቃሉን የሚሰጥበት የብሄረሰቡ የወንጀል ምርመራ ሂደት 

የቀቤና ብሔረሰብ ሽማግሌዎች  ግጭቶችን በባህላዊ መንገድ በመፍታት ዘመናትን የተሻገረ ስርአት አላቸው

ወጣቶች  
ማህበራዊ 

ወጣት ዳዊት ከተማ ይባላል፤ የመጀመሪያ ዲግሪውን 
ከአዳማ ሳይንስና ቴክኖሎጂ ዩኒቨርሲቲ በኬሚካል 
ኢንጂነሪንግ  አግኝቷል::  ከልጅነቱ ጀምሮ የራሱን የንግድ 
ድርጅት የመክፈት ህልም አለው:: ወጣቱ እንደሚያነሳው፤ 
የዩኒቨርሲቲ ተማሪ እያለ ጀምሮ ህልሙን ለማሳካት በተለያዩ 
ሶስት ዘርፎች ላይ ተሰማርቶ የራሱን ገቢ ለመፍጠር 
ተንቀሳቅሷል:: የኮቪድ 19 ወረርሽኝ በመከሰቱ ትምህርት 
ሲዘጋ፤ ከጓደኞቹ ጋር የዶሮ እርባታ ሥራ ጀመረ:: ይሁንና 
እንዳሰበው ውጤታማ አልሆነም:: ስለዚህ ፈሳሽ ሳሙና ወደ 
ማምረት ሥራ ገባ::  

ፈሳሽ ሳሙና ማምረት አትራፊ ቢሆንም ከሰዎች 
ጋር የሚሰራው ከመሆኑ ጋር ተያይዞ አለመግባባት 
ይፈጠርና ይህንንም ሥራ ለመተው ተገደደ:: በዚህ ተስፋ 
አልቆረጠም፤ ይልቁኑ በተወለደበት ባሌ አካባቢ በመስኖ 
ሽንኩርት ማልማት ጀመረ:: በአጭር  ጊዜ በትንሽ መሬት ላይ 
የጀመረው ምርት ውጤታማ አደረገው:: የማምረቻ መሬቱን 
ወደ ሁለት ሄክታር በማሳደግ ምርቱን ለማስፋት ወስኖ ሥራ 
ጀመረ:: ይሁንና ለመስኖ የሚጠቀምበት ወንዝ ከምንጩ 
የመድረቅ አደጋ አጋጠመው፤ በዚህ ምክንያት የሽንኩርት 
ማሳው ሙሉ ለሙሉ ደረቀበት:: 

ተስፋ መቁረጥ የማያውቀው ይህ ወጣት በድጋሚ 
ሌላ የቢዝነስ አማራጭ በአካባቢው አማተረ:: ህብረተሰቡ 
በተለምዶ ''ቁጢ'' እያለ በሻይ መልክ የሚጠጣውን የቡና 
ቅጠል በዘመናዊ መንገድ አሽጎ ለውጭ ገበያ ለማቅረብ 
አሰበ:: እናም የመጀመሪያ ሥራው ቡና የሚያመርቱ 
ገበሬዎችን እየዞረ ማናገር ነበር:: የተወሰኑ አርሶ አደሮችን 
አሳምኖ ወደ ምርት ገባ::  እየዋለ ሲያድር  አርሶ አደሮቹ 
“ለቁጢ” የሚውለው የቡና ቅጠል በተቆረጠ ቁጥር 
ምርታችን ይቀንሳል ብለው በመስጋታቸው ምርቱን 
እንዳሰበው በስፋት ለማምረት ተቸገረ:: በተለይ ጥራት 
ያለውን ቅጠል በስፋት ማግኘት ፈተና ሆነበት:: ለአንድ ኪሎ 
ግራም በርካታ የቡና ቅጠል እና ከፍተኛ ኢንቨስትመንት 
የሚፈልግ በመሆኑ፤ ካለው አቅም ጋር የሚመጣጠን እና 
አዋጭ ሆኖ እንዳላገኘው ያስረዳል:: 

‹‹እርግጥ የራሴ እርሻ ኖሮኝ ብሰራ ኖሮ የተሻለ ትርፋማ 
እሆን ነበር፤ ግን በተማሪ አቅም መሬት ገዝቶ ወይም 
ተከራይቶ ማልማት የማይቻል በመሆኑ ሥራውን ለማቆም 
ተገድጃለሁ›› የሚለው ወጣት፤  አክሎም ‹‹ይህንን ፕሮጀክት 
እውን እንዲሆን የሚያግዝ አካል ቢኖር ግን ከቡናው ባሻገር 
በቅጠሉም  (በቁጢው) ለኢትዮጵያ  ከፍተኛ የውጭ 
ምንዛሬ ማስገባት በተቻለ ነበር›› ሲል በቁጭት ይናራል:: 
በሌላ በኩል ይህ ቅጠል ለደም ግፊት እና ለልብ ህመም 
በመድሃኒትነት የሚያገለግል በመሆኑ የሚመለከተው አካል 
ትኩረት ሰጥቶ ለሚያለሙ አካላት ድጋፍ እንዲያደርግ 
ጠይቋል። የቁጢውን የጥራት ደረጃ የሚለካ ስርዓት 
በኢትዮጵያ ባለመዘርጋቱ በዓለም ገበያ ተወዳዳሪ ሆኖ 
መቅረብ አዳጋች መሆኑን ይጠቁማል::

ዳግም ወረርሽኙ ጋብ ሲል ወጣት ዳዊት ትምህርቱን 
አጠናቀቀ፤ እዛው አዳማ ላይ ሆኖ  በቀጥታ የራሱን ስራ ወደ 
መፍጠር መግባቱን ያነሳል:: ቀደም ሲል ሥራ ለመፍጠር 
ባደረገው ጥረት በርካታ ችግሮች ቢያጋጥሙትም አዳዲስ 
የሥራ ሃሳቦችን ለማፍለቅ እና በአዲስ መንፈስ ለመነሳት 
ረዱት እንጂ እጁን አጣጥፎ እንዲቀመጥ አላደረጉትም:: 
ግን ደግሞ ተሞክሮዎቹን በመቀመር ወደ ፊት ላለመው 
ትልቅ አላማ መነሻ የሚሆነውን እና በአነስተኛ መዋእለንዋይ 
የሚሰራ ሥራ አሰበ፤ በተለይ ደግሞ ወደ ተማረው 
የኬሚካል ኢንጀነሪንግ ዘርፍ ጋር ቅርበት ያለውን 
የፕሮጀክት ንድፍ ቀረፀ:: ይኸውም በየመንግስት ተቋማት 
እና ትልልቅ ድርጅቶች ላይ በስፋት መጠቀም የተጀመረውን 
እና በፋይበር የሚሰራውን የአበባ ማስቀመጫ እና መሰል 
ምርቶችን በተለየ መንገድ ሰርቶ ማቅረብ ነበር:: ግን ደግሞ 
ሥራውን በተጨባጭ ለማወቅ ስልጠና የሚያስፈልገው 
በመሆኑ የተወሰኑ ቦታዎች ጠየቀ፤  ለአንድ ሳምንት ስልጠና 
10 ሺ ብር እንደሚያስፈልገው ተነገረው:: ይህንን ለመክፈል 
ደግሞ አቅሙ ስላልነበረው ፋይበር የሚያመርቱ ድርጅቶች 
ጋር ለጥቂት  ጊዜ ተቀጥሮ ልምድ ለማካበት ወሰነ:: 

ይህም እንዳሰበው ቀላል አልሆነለትም፤ ለመቀጠር 
ያመለከተባቸው ድርጅቶች አልተቀበሉትም:: በዚህም ተስፋ 
አልቆረጠም፤ አንድ መላ ዘየደ፤ ይኸውም የተማረውን 
ትምህርት በመጠቀም፤ በራሱ መንገድ መርምር በማድረግ 
ፋይበሩን መስራት ጀመረ:: ይሕ ትጉህና ጉጉ ወጣት 
በተደጋጋሚ ምርምር አድርጎ በራሱ መንገድ የፋይበር አበባ 
መትከያና ሌሎች ግብዓቶችን ማምረት ቻለ:: ከትንሽ ጀምሮ  

በፈተናዎች ያልተበገረው ሥራ ፈጣሪ ወጣት
ማሕሌት አብዱል   

ባይኖርም ለህብረተሰቡ አዲስ ባለመሆኑ ለማስተዋወቅ 
እንደማልቸገር አምኜ በቀጥታ ማምረት ጀመርኩኝ›› 
ይላል:: በመቀጠልም ሆቴሎችን እና ትልልቅ ድርጅቶችን  
በማነጋገር ምርቱን ማስተዋወቁን ይጠቅሳል::  አብዛኞቹ 
ሆቴሎች እና ድርጅቶች ምርቱን አይተው የመግዛት ፍላጎት 
ማሳደራቸውን፤ ይሁንና የፋይበር ምርቱን ለመስራት 
የሚጠቀምበት ኬሚካል ዋጋ ውድ ከመሆኑ ጋር ተያይዞ 
የአበባ ማስቀመጫዎቹም ዋጋ የዚያኑ ያህል ከፍ ስለሚል 
ወስኖ ለመግዛት የሚያቅማሙ መኖራቸውን ነው 
የጠቆመው::  

በአሁኑ ወቅት በተለያዩ ዲዛይኖች፤ መጠንና ቀለም 
የሚያመርታቸው የፋይበር የአበባ መትከያ ሳህኖቹ 
እየተለመዱ እና ተቀባይነት እያገኘ መምጣታቸውን 
ይናገራል:: ከዚያም ባሻገር የሻወር ቤት ትሪ በማምረት 
ለሆቴሎች ማከፋፈል መጀመሩን ይጠቅሳል:: ወጣቱ ስራ 
ፈጣሪ ሥራውን በጥቂቱ ይጀምር እንጂ የማምረቻ ቦታውን 
በማስፋት፤ ዘመናዊ እና ትልልቅ ማሽኖችን በማስገባት ሮቶ 
(የውሃ ማጠራቀሚያ)፤ የመታጠቢያ ቤት ገንዳ የመሳሰሉ 
ለሆቴሎች፤ ለተለያዩ ድርጅቶች ግብዓትነት የሚውሉ 
የፋይበር ምርቶችን የማምረት እቅድ ይዞ እየሰራ መሆኑን 
ያስረዳል::   

ሥራውን ሲጀምር ከመስሪያ ማሽንና ግብዓት ውጪ 
በ46 ሺ ብር መነሻ ካፒታል መሆኑን የሚናገረው ወጣት 
ዳዊት፤ ለሶስት የአካባቢው ወጣቶች የስራ እድል መፍጠሩን 
ይጠቁማል:: ድርጅቱን እያሰፋ በመጣ ቁጥር ግን በርካታ 
የአካባቢውን ሥራ አጥ ወጣቶችን ተጠቃሚ የማድረግ 
እቅድ ያለው መሆኑን ያነሳል:: 

ከሁሉ በላይ እየሰራቸው የሚገኙት ሥራዎች ወደፊት 
ላሰበው አዲስ ፕሮጀክት መንደርደሪያ፤ አቅም ማጎልበቻ 

ይሆኑኛል ብሎ መጀመሩን ነው ያጫወተን:: በተለይ 
ኢኮኖሚው ሲዳብር በፍጥነት አዲሱን ፕሮጀክቱን  እውን 
ለማድረግ መጓጓቱን የሚናገረው ወጣት ዳዊት፤ ይህም 
ከራሱ አልፎ አገርን ለማሳደግ ትልቅ አቅም ይፈጥራል 
የሚል እምነት ይዟል:: ወጣቱ ትልቅ ህልሙ እስካሁን 
ባሳለፋቸው ውጣ ውረዶች ሁሉ ተስፋ እንዳይቆርጥ 
ምክንያት እንደሆነው ያስረዳል:: ‹‹ከዚህ ቀደም ያደረኳቸው 
ሙከራዎቼ ሁሉ ባይሳኩልኝም በቀላሉ ከአንዱ ድርጅት 
ውስጥ ተቀጥሬ መስራት አያቅተኝም ነበር፤ ሆኖም የእኔ 
ህልም በራሴ መንገድ አገሬን ተጠቃሚ የሚያደርግ ራዕይ 
ሰንቄ በመስራቴ ተስፋ እንዳልቆርጥ አድርጎኛል›› ሲል 
ያብራራል::

ወጣት ዳዊት እንደሚለው፤ በኢትዮጵያ ለምሩቃን 
የሚሆኑ ሥራዎችን ማግኘት ከባድ ነው:: ከተማረው ወጣት 
ጋር የሚመጣጠኑ የሥራ በሮች እምብዛም አይታዩም:: 
ከዚህ የተነሳ በርካታ ወጣቶች ተስፋ ቆርጠው ወደ ተለያዩ 
ሱሶችና አልባሌ ሁኔታዎች ለመግባት ይገደዳሉ:: ይሁንና 
ወጣቱ የሚገጥሙትን ተግዳሮቶች በፅናት ካለፈ፤ የራሱን 
እና አዲስ እሴት የታከለበት ሥራ መስራት ከቻለ ተቀባይነቱ 
በአንድ ጊዜም ባይሆን በሂደት መምጣቱ አይቀሬ ነው:: 

አንድ አንድ ጊዜ ወጣቶች  በስሜታዊነት ተነሳስተው 
የሚጀምሩት ሥራ ሊከሽፍባቸው ቢችልም፤ ዳግሞ መነሳት 
እና የሚፈልጉትን ህልም ማሳካት እንደሚችሉ ማመን 
ይገባቸዋል:: ሁሉም ሥራ ያለፈተና እና መሰናክል ሊሳካ 
እንደማይችል ራስን አሳምኖ መግባትን ይጠይቃል ይላል:: 

አዳማ ዩኒቨርሲቲ ሳለ ተቋሙ ለእንደእርሱ አይነቱ 
ሥራ ፈጣሪ ተማሪዎች የተለያዩ ድጋፎችን የሚያደርግበት 
መርሃ ግብር እንደነበረው ወጣት ዳዊት አስታውሶ፤ ይህንን 
እድል ተጠቅሞ ከጓደኞቹ ጋር የተለያዩ አዳዲስ ፈጠራዎችን 
ለመስራት እንዳስቻላቸው ይጠቁማል:: ይሁንና ይህንን 
የሥራ መፍጠር አቅም ከዩኒቨርሲቲው ከወጡም በኋላ 
በተጨባጭ ተግባር ላይ እንዲያውሉት በማድረግ ረገድ 
ተቋሙ ድጋፍ የሚያደርግበት ሥርዓት አለመኖሩን 
ይናገራል:: በዚህም ምክንያት ብዙ ወጣቶች በርካታ 
አዳዲስ ርዕዮች እና የልማት ፕሮጀክቶች ቢኖራቸውም 
በፋይናንስ ረገድ የሚረዱበት አግባብ ባለመኖሩ ተመልሰው 
የቤተሰቦቻቸው እጅ ጠባቂ የሚሆኑበት አጋጣሚ ሰፊ 
እንደሆነ ነው ያብራራው::   

በሌላ በኩል ልክ እንደእርሱ ሁሉ የሚገጥማቸውን 
ተግዳሮቶች በፅናት አልፈው ራዕያቸውን እውን ላደረጉ 
ወጣት ሥራ ፈጣሪዎች በመንግስትም ሆነ በሌሎች አካላት 
የሚደረግላቸው ድጋፍ እዚህ ግባ የሚባል እንዳልሆነ 
የራሱን ተሞክሮ በማንሳት ይናገራል:: ‹‹የእኔን ተሞክሮ 
ለአብነት ሳነሳ ስራ ለመጀመር ባሳለፍኳቸው ውጣ ውረዶች 
ውስጥ በየትኛውም አካል ድጋፍ ተደርጎልኝ አያውቅም፤ 
በተለይ በመንግስት  በኩል ደግሞ ጅምር ጥረቴን አይቶ 
የማምረቻ ቦታ፤ የፋይናንስ ድጋፍ እንዳገኝ ምንም አይነት 
ጥረት አልተደረገልኝም›› ሲል ያስረዳል:: 

ይሁንና በትምህርት ቤት ሳለ ያደርጋቸው ለነበሩ 
የምርምር ስራዎች በተቋሙ ድጋፍ ተደርጎለት እንደነበር፤ 
ከዚያም ባሻገር የውድድር መድረክ በማዘጋጀትና አሸናፊ 
ለሆኑ ፕሮጀክቶች ሽልማት በመስጠት የሚበረታታበት 
ሁኔታ እንደነበር አልሸሸገም:: ያም ቢሆን እሱም ሆነ ሌሎች 
ተማሪዎች ያደረጉትን ምርምር ፍሬ እስኪያፈራ እና  ወደ 
ምርት እስኪገባ ድረስ  ድጋፍ የሚደረግበት የአሰራር 
ስርዓት ባለመኖሩ ብዙ አገርን የሚለውጡ ፕሮጀክቶች 
ሼልፍ ላይ የሚቀሩበት አጋጣሚ ሰፊ እንደሆነ ይገልፃል:: 
የሚደግፋቸው በማጣት እና ተስፋ በመቁረጥ በማይፈልጉት 
እና ባልተማሩበት የሙያ ዘርፍ ተቀጥረው የሚሰሩ በርካታ 
ወጣቶች መኖራቸውንም ነው የጠቀሰው::    

በመሆኑም ወጣት ተመራማሪዎችን እና ሥራ 
ፈጣሪዎችን በተጨባጭ  ለአገር የሚያበረክቱትን 
አስተዋፅዖ በመረዳት አስፈላጊውን የፋይንናስ፤ የብድር 
አቅርቦት፤ የማምረቻ ቦታ እና የገበያ ትስስር በመንግስት 
በኩል ሊደረግ እንደሚገባ ያስገነዝባል:: በተለይም በገጠር 
ከተሞች አካባቢ ለሚሰሩ ወጣት ተመራማሪዎች ወደ 
እነሱ መስመር የሚመሩት በርካታ ወጣት እና የሥራ 
እድል የሚፈጥሩለት ዜጋ እንደሚኖር በማመን  ከሁሉ 
በላይ  አገሪቱ እየተፈተነችበት ያለውን ሥራአጥ ተመራቂ 
ተማሪዎችን ችግር የሚያቃልል መሆኑን መገንዘብ እና 
አፋጣኝ ድጋፍ ማድረግ የመንግስት ቀዳሚ ሥራ እንዲሆን 
ነው ያሳሰበው::  ከዚህም ባሻገር ባለሃብቶች እና ትልልቅ 
ድርጅቶች የወጣቶች የምርምር ሥራ በተጨባጭ እውን 
ሆኖ ለአገር ፋይዳ ያለው አስተዋፅኦ ያበረክት ዘንድ በጋራ 
እንዲሰሩ  ወጣት ዳዊት ጥሪ አቅርቧል::

ተለቅ ወዳሉት ሥራዎች ለመግባት ግን ሰፊ የማምረቻ ቦታ፤ 
ግብዓትም ሆነ ገበያ እንደልብ የሚገኝበትን ሁኔታ ማሰብ 
ያዘ:: ወደ ተወለደበት ባሌ ቢሄድ  የተሻለ ሆኖ አገኘው:: 
በቅድሚያ ገበያውን ለማጥናት መሞከሩን የሚናገረው 
ወጣት ዳዊት፤ በሽያጭ ደረጃ ሳይሆን በመንግስት 
ተገዝተው የእግረኛ መንገዶች አካባቢ አበባ ተተክሎባቸው 
የተቀመጡ መሆናቸውን ማስተዋሉን ይናገራል:: 

‹‹ይህ  የፋይበር ምርት ምንም እንኳን ገበያ ላይ 

አንድ አንድ ጊዜ ወጣቶች  
በስሜታዊነት ተነሳስተው 

የሚጀምሩት ሥራ ሊከሽፍባቸው 
ቢችልም፤ ዳግሞ መነሳት እና 
የሚፈልጉትን ህልም ማሳካት 

እንደሚችሉ ማመን ይገባቸዋል

የምድር በረከት

ኢትዮጵያ ለምጣኔ ሀብት እድገቷ ትኩረት ሰጥታ 
ከምትንቀሳቀስባቸው ዘርፎች ማዕድን አንዱ እንደሆነ 
ይታወቃል:: በተለይም ካለፉት አራት አመታት ወዲህ 
እንደአገር በተወሰደው አገር በቀል የኢኮኖሚ ማሻሻያ 
እርምጃ በኢኮኖሚው ውስጥ ትልቅ ሚና ይኖራቸዋል 
ተብለው ከተለዩት አምስት የኢኮኖሚ ምሰሶዎች መካከል 
የማዕድን ዘርፉ ይጠቀሳል::

 ዘርፉ ለኢኮኖሚው የሚጠበቅበትን እንዲወጣ 
ለማድረግ የሚያሠራ የፖሊሲ ማሻሻያ እርምጃ 
በመውሰድ፣ ከተቋማዊ አደረጃጀት ጀምሮ እንደ 
ወርቅ፣ የከበሩ የጌጣጌጥ ማዕድናት፣ የተፈጥሮ ነዳጅና 
ጋዝ፣ የብረት ማዕድናት የመሳሰሉ አንኳር የማዕድን 
ሀብቶችን ለይቶ ለኢንቨስትመንት ምቹ በማድረግ፣ዘርፉ 
በቴክኖሎጂና በሰለጠነ የሰው ኃይል እንዲመራ ከከፍተኛ 
ትምህርት ተቋማት (ዩኒቨርሲቲዎች) ጋር በጋራ 
የሚሠራበትን ምቹ ሁኔታ በመፍጠርና ተያያዥ በሆኑ 
ጉዳዮች ላይ ሲሠራ ቆይቷል:: የተከናወኑት ተግባራትም 
ዘርፉን አነቃቅተዋል::

በአገር ውስጥ የነበረው አለመረጋጋት፣ በተለይም 
በሰሜኑ የኢትዮጵያ ክፍል የተካሄደው ጦርነት፣ እና ዓለም 
አቀፍ ጫናዎች በማዕድን ልማቱ ላይ አሉታዊ ተጽእኖ 
ማሳረፋቸው ይታወቃል:: በዚህና በሌሎችም ምክንያቶች 
ከዘርፉ የተገኘው ውጤት የሚፈለገውን ያህል ባይሆንም፣ 
ዘርፉ በአስቸጋሪ ሁኔታ ውስጥም ሆኖም ለአገሪቱ ምጣኔ 
ሀብት የውጭ ምንዛሬ እያስገኘ ነው::

ኢትዮጵያ ያላትን እምቅ የተፈጥሮ ሀብት 
የኢኮኖሚ ምንጭ ለማድረግ ባለፉት ጊዜያቶች ትኩረት 
ሰጥታ ስታከናውን የነበረቻቸው ጥረቶችም በተለያዩ 
ባለድርሻዎች ተወድሰዋል:: እኛም በመንግሥት እየተደረጉ 
ያሉ ጥረቶችንና ዘርፉ በተለያዩ ተግዳሮቶች ውስጥ ሆኖ 
በአገር ኢኮኖሚ ውስጥ እያበረከተ ያለውን አስተዋጽኦ 
መሠረት በማድረግ በተለይም እየተገባደደ ባለው በጀት 
አመት ዘርፉ ያስገኘውን የውጭ ምንዛሪ ግኝትና በቀጣይ 
ምን መሠራት አለበት በሚል ዘርፉን የዳሰስንበትን ጽሑፍ 
እንደሚከተለው አቅርበናል::

እየተገባደደ ባለው በዚህ በ2015 በጀት አመት 
አስፈጻሚ ተቋማት ባለፉት ዘጠኝ ወራት ያከናወኗቸውን 
ሥራዎች፣ በሥራቸው የነበሩ ጠንካራና ደካማ ጎኖችና 
በሥራ የተገኙ ውጤቶችን የሚገመግሙበት ወቅት ነው:: 
በተለይ ደግሞ በአገር የምጣኔ እድገት ውስጥ ትልቅ 
ድርሻ ይኖራቸዋል ተብለው የተለዩት የውጭ ምንዛሪ 
በማስገኘት የነበራቸው ሚና ከሚጠበቁ የሥራ ውጤቶች 
ውስጥ አንዱ ሆኖ ይጠቀሳል:: በዚህም የማዕድን ዘርፍ 
ድርሻ ይነሳል::

ኢትዮጵያ በ2015 በጀት አመት በዘጠኝ ወር 
ከአጠቃላይ የወጪ ንግድ ሁለት ነጥብ 64 ቢሊዮን 
ዶላር ገቢ ማግኘቷን ከንግድና ቀጣናዊ ትስስር ሚኒስቴር 
ያገኘነው መረጃ ያመለክታል:: ይህ ገቢ የተገኘው በዘጠኝ 
ወሩ ከወጪ ንግድ ለማግኘት ከታቀደው ሦስት ነጥብ 72 
ቢሊዮን ዶላር እንደሆነ መረጃው ይጠቁማል:: ለውጭ 
ገበያ ተልከው ገቢ ካስገኙ ዘርፎች  መካከልም ማዕድን 
ስድስት ነጥብ 53 በመቶ ድርሻ አለው:: ይህም በወርቅ፣ 
ታንታለምና በሌሎች የማዕድን ዓይነቶች የተገኘ ውጤት 
መሆኑም ተጠቅሷል::

የዘርፉን ድርሻ መሠረት አድርገን ሀሳባቸውን 
እንዲሰጡን ካነጋገርናቸው መካከል በማዕድን ሚኒስቴር 
የማዕድን ኢንዱስትሪ ልማት ኢንስቲትዩት ዋና 
ዳይሬክተር ዶክተር ጉታ ለገሠ አንዱ ናቸው::እርሳቸው 
እንዳሉት የማዕድን ዘርፍ ከአመት በፊት በወጪ ንግድ 
የነበረው ድርሻ በአማካይ ከ15 እስከ 20 በመቶ እንደነበር 
ነው ያስታወሱት:: በተያዘው በጀት አመት በዘጠኝ 
ወር 6 ነጥብ 53 በመቶ ድርሻ መያዙ ከፍተኛ ጉደለት 
መኖሩን እንደሚያሳይም ጠቅሰዋል:: ዶክተር ጉታ ለዚህ 
ምክንያት ናቸው ያሏቸውንም ሲገልፁ፣ የማዕድን ልማት 
ሥራው በተሰጠው ትኩረትና በተሠራው ሥራ ልክ 
ውጤት ተገኝቶበታል ወይንም ገቢ አስገኝቷል የሚል 
እምነት የላቸውም:: ወርቅን ጨምሮ በተለያዩ የማዕድን 
ዓይነቶች ላይ የሚጠበቀው ገቢ ቀንሷል፤ በተለይም 
ከወርቅ የሚጠበቀው ገቢ በከፍተኛ ሁኔታ ቀንሷል ሲሉ 

በሚጠበቅበት የውጭ ምንዛሬ ግኝት ላይ ያልተገኘው የማዕድን ዘርፍ
ለምለም መንግሥቱ

ያብራራሉ::
እንደ ዶክተር ጉታ ገለጻ፤ ችግሩን በጥናት ለመለየት 

በተደረገው ጥረትም በጥናቱ ሦስት ዋና ዋና ነጥቦች 
ተለይተዋል:: በዚሁ መሠረትም አንዱ እንደአገር የነበረው 
አለመረጋጋት የፀጥታና የደህንነት ሥጋት መፈጠር 
ሲሆን፣ በዚህ ምክንያትም የሚመረተውን ወርቅና ሌሎች 
ማዕድናት ለመከታተልና ግብይት ለማድረግ ከፍተኛ 
ማነቆ በመሆኑ ተጽእኖ አሳድሯል:: 

አንዳንድ የወርቅ ማምረቻዎች ከመንግሥት ቁጥጥር 
ውጪ የሆኑበት አጋጣሚዎችም ተፈጥሮም ነበር:: በተለይ 
በጦርነት ቀጣና ውስጥ በነበሩ አካባቢዎች በተለይ ደግሞ 
ትግራይ ክልል ውስጥ የወርቅ ማዕድን ልማቱ ሙሉ 
ለሙሉ የተቋረጠበት ሁኔታ ነው የተፈጠረው:: ልማቱ 
ይከናወንባቸው የነበሩ የጠረፍ አካባቢዎችም ቢሆኑ 
በተመሳሳይ ለቁጥጥርና ክትትል ምቹ ባለመሆናቸው 
በስፍራው በማዕድን ልማቱ ላይ የተሰማሩት ያለሙትን 
በአካባቢው ላይ ለሚንቀሳቀስ ብቻ ነበር ሲሸጡ የነበረው:: 
ይህም ሁኔታ ዘርፉን ለሕገወጥ የማዕድን አዘዋዋሪዎች 
መንገድ በመክፈቱ፣ አገር ከዘርፉ ማግኘት የሚገባትን 
የውጭ ምንዛሪ ግኝት ጥቅም ወይንም ገቢ አሳጥቷታል::

ከፀጥታ ስጋቱ ቀጥሎ የነበረው ችግር ደግሞ በተለይ 
ከወርቅ ግብይት ጋር ተያይዞ ትልቅ ችግር የነበረው የወርቅ 

የመሸጫ ዋጋ ተመን ጋር የተያያዘው ነው:: መንግሥት 
የወርቅ ግብይት የሚፈጽመው የዓለም አቀፍ ዋጋን 
መሠረት በማድረግ ነው:: ሕገወጥ ግብይቱ ያስቀመጠው 
ዋጋ ደግሞ ከዚህ ከፍ ይላል::  በሕጋዊና በጥቁር ገበያ 
ግብይት መካከል ያለው የዋጋ ልዩነት ከፍተኛ እየሆነ 
መምጣት በግብይቱ ላይ ከዕለት ተዕለት አሉታዊ ተጽእኖ 
እያሳደረ መጥቷል:: ግብይቱ ላይ የመፍትሄ እርምጃ 
ባለመወሰዱ ለሕገወጥ ንግድ እንቅስቃሴ መስፋፋት 
መንገድ ከፍቷል:: የፀጥታ ስጋትና የዋጋ ተመን ጉዳይ 
ቁልፍ ችግሮች ቢሆኑም የአምራቾችን አቅም አለመደገፍም 
በሦስተኛ ደረጃ እንደ ችግር ተለይቷል::

ለዘርፉ እንቅስቃሴ እንቅፋት ሆነው የቆዩ ችግሮች 
እንደማይቀጥሉ ተስፋ ያደረጉት ዶክተር ጉታ፤ችግሮች 
ሲቀረፉ በተለይ አዳዲሶች ወደ ልማቱ ሲገቡ ነገሮች 
ተስተካክለው ዘርፉ እድገት እንደሚያስመዘግብ 
ያላቸውንም እምነት ገልጸዋል:: ቅንጅታዊ ሥራ፣ በዘርፉ 
የሚሰማሩ በተለይም በልማቱ ላይ በስፋት የሚሠሩትን 
ወጣቶች በስልጠና ማብቃት፣ ክትትልና ድጋፍ ማድረግ፣ 
በፖሊሲ የሚፈቱትንም በመንግሥት በኩል በመሥራት 
መፍታት፣ ወርቅን በተመለከተም የተሻለ የአስተዳደርና 
ከግዥ ጋርም ያለውን የሌሎችን አገሮች ልምድ በመቀመር 
መሠራት እንዳለበት ታምኖበት በማዕድን ሚኒስቴር በኩል 
ትኩረት ተሰጥቶት ወደ ሥራ መገባቱንም አስረድተዋል::

ዶክተር ጉታ ወርቅ ላይ ትኩረት ያደረጉት ክፍተቱ 
ጎልቶ የታየበት በመሆኑ እንጂ እንደአጠቃላይ የማዕድን 
ዘርፉን የማዘመንና ተጠቃሚ ለመሆን ያላሰለሰ ጥረት 
እየተደረገ መሆኑንም ይናገራሉ::ለአብነትም የጌጣጌጥ 
የከበሩ ማዕድናትን በጥሬው ለገበያ ከማቅረብ፣ እሴት 
በመጨመር ማቅረቡ በኢኮኖሚ የተሻለ ተጠቃሚ 
ለመሆን እንደሚያስችል ግንዛቤ ተይዞ የአደረጃጀት፣ 
የፖሊሲ፣ የአቅም ማጎልበት ሥራዎች ትኩረት 
እንደተሰጣቸውም ያመለክታሉ::

እርሳቸው የሚመሩት የማዕድን ኢንዱስትሪ ልማት 
ኢንስቲትዩት ዘርፉን በመደገፍ ረገድ እያከናወነ ስላለው 
ተግባርም ሲናገሩ እንደገለጹት፤ አቅም በማጎልበትና 
መለስተኛ የጥናት ሥራ በማከናወን፣ አማራጭ ሀሳቦችን 
በማቅረብ ይሠራል:: በእስካሁኑ ሥራም የከበሩ 
የጌጣጌጥ ማዕድናት በጥሬ ለገበያ እንዳይቀርቡና 
እሴት የተጨመረባቸው ቢሆኑ ከፍተኛ ገቢ ማግኘት 
እንደሚቻል፣ ይህም በፖሊሲ እንዲደገፍ የማድረግ 
ተግባር ተከናውኗል፤ የፖሊሲ ዝግጅቱም በመጠናቀቅ 
ላይ ይገኛል::

የማዕድን ክፍለኢኮኖሚውን ወደላቀ ደረጃ 
ለማሸጋገርና ዘርፉም በምጣኔ ሀብት ውስጥ ድርሻው ከፍ 
እንዲል በማድረግ ዘርፉን ከሚመራው ማዕድን ሚኒስቴር 
ጋር እየሠሩ ካሉ ዩኒቨርሲቲዎች መካከል አዳማ ሳይንስና 
ቴክኖሎጂ ዩኒቨርሲቲ አንዱ ነው:: በዩኒቨርሲቲው 
የምርምርና ቴክኖሎጂ ሽግግር ምክትል ፕሬዚዳንት 
ዶክተር ዓለሙ ዲሳሳ እንደሚሉት፤ የማዕድን ዘርፉ 

ትኩረት ያገኘው ካለፉት አራት አመታት ወዲህ ነው:: 
መንግሥት ከግብርናው እና ከሌሎች ዘርፎች 

ባልተናነሰ ለማዕድን ዘርፍ የሰጠው ትኩረትም 
ያስመሰግነዋል የሚሉት ዶክተር አለሙ፣ መንግሥት 
በሰጠው ትኩረት ልክ እና ዘርፉ ከግብርናው ባልተናነሰ 
መልኩ ውጤት አለማስመዝገቡ እንደ ክፍተት መታየት 
አለበት ብለው አያምኑም:: እንደ ዶክተር ዓለሙ 
ገለጻ፤ ዘርፉ ለረጅም ጊዜ ትኩረት የተነፈገው በመሆኑ 
የሚጠበቀውን ያህል ሥራ አልተሠራም:: በአራትና አምስት 
አመታት ጊዜ ውስጥ ለውጥ ለማምጣት ያለፉ ተሞክሮዎች 
መሠረት የጣሉ አይደሉም:: ይህም የሚጠበቀውን ያህል 
ለውጥ አምጥቶ በዘርፉ ገቢ ላለማስገኘቱ አንዱ ምክንያት 
ሊሆን እንደሚችል ይገመታል::

ሌላው ግንዛቤ መያዝ ያለበት ማዕድንን እንደ ሌሎች 
ዘርፎች በቀላሉ አልምቶ ለውጤት ማዘጋጀት የማይቻል 
መሆኑ ሲሉ ይገልጻሉ:: ዘርፉን ለማልማት ቴክኖሎጂ፣ 
በቴክኖሎጂው ለማልማትና ቴክኖሎጂውን ለማሻገር 
የሰለጠነ የሰው ኃይል ይፈልጋል:: ከፍተኛ መዋዕለንዋይ 
ይጠይቃል ሲሉም ያብራራሉ:: እነዚህን ፍላጎቶች 
ማሟላት የአገርን አቅም እንደሚጠይቅ ጠቅሰው፣ ማዕድን 
የፖለቲካ አንድምታም ስላለው ብዙ ጣልቃገብነት 
ይበዛዋል ይላሉ:: እነዚህና ሌሎች ምክንያቶች ተደምረው 
ልማቱና ተጠቃሚነቱን ውስብስብ እንደሚያደርጉት ነው 
የሚናገሩት:: 

እንደ እሳቸው ገለጻ፤ መንግሥት ባለፉት ሦስትና 
አራት አመታት የዘርፉን ማነቆዎች ለመፍታት 
ተንቀሳቅሷል:: ሀብቱንም ለይቶ በሙዚየም በማደራጀት 
ያደረገው ጥረት ከሚጠቀሱ ሥራዎች መካከል ሲሆን፣ 
ይህም ዘርፉን ለማልማት ያለውን ቁርጠኝነት ያሳያል:: 
ይህም ተስፋ ሰጪ ሥራ ተደርጎም መወሰድ ይኖርበታል::

ዘርፉ ቀደም ሲልም በተግዳሮቶች ውስጥ ማለፉን 
ጠቅሰው፣ ወደፊትም ነፃ ሊሆን አይችልም ሲሉ 
ይናገራሉ:: እንዲያም ሆኖ ግን መንግሥት ቁርጠኛ አቋም 
ይዞ ዘርፉ የኢኮኖሚ ምንጭ እንዲሆን እየሠራ መሆኑን 
አስታውቀዋል:: 

ሥራውም በውጤት መለካቱ የግድ መሆኑን 
ተናግረው፣ ለችግሮች መፍትሄ እየሰጡ ውጤት ላይ 
ማተኮር ይጠበቃል ይላሉ:: ዘርፉን ለውጤት ማብቃት 
ደግሞ ድርሻው የመንግሥት ብቻ መሆን እንደሌለበት 
ይታመናል:: ከዚህ አኳያ ዩኒቨርሲቲዎች ስላላቸው ሚናም 
ዶክተር ዓለሙ ላቀረብንላቸው ጥያቄ በሰጡት ምላሽ፤ 
አዳማ ዩኒቨርሲቲ በዘርፉ የሚያስፈልገውን የሰው ኃይል 
ከማፍራት ጀምሮ በዘርፉ ላይ በተለያዩ የጥናት ሥራዎች 
ያለውን የማዕድን ሀብት በመለየት፣ እንዲሁም የዘርፉን 
ባለድርሻዎች በማማከርና ዘርፉን የሚመራውን አካል 
በማገዝ በቅርበት በመሥራት አስተዋጽኦ እያደረገ ይገኛል  
ብለዋል::

እንደ ዶክተር አለሙ ገለጻ፤ አስፈጻሚው ተቋም 
በሚያስፈልጉት ጉዳዮች ላይ ከዩኒቨርሲቲዎች ጋር 
በጋራ መሥራቱ አስፈላጊ ሆኖ ሲገኝ ሥርዓተ ትምህርት 
ለመቅረጽም ከፍተኛ እገዛ ይኖረዋል:: የዘርፉ አስፈፃሚ 
ተቋማት ከዩኒቨርሲቲዎች ጋር ተቀራርቦ ለመሥራት 
ያላቸው ፍላጎት ጥሩ በሚባል ደረጃ ላይ ይገኛል:: ቀደም 
ሲል ዩኒቨርሲቲዎች ነበሩ ወደ ተቋማት የሚሄዱት:: 
የማዕድን ሚኒስቴር ተሞክሮ የሚያሳየው ግን ወደ 
ዩኒቨርሲቲዎች በመሄድ አብሮ ለመሥራት የመግባቢያ 
ሰነዶችን በመፈራረም ወደ ተግባር ሥራ መግባቱን ነው:: 
የሰለጠነ የሰው ኃይል በማፍራት፣ በምርምርና የልምድ 
ልውውጥ እንዲኖር በማድረግ በጋራ የመሥራቱ ሥራም 
ተጀምሯል:: እንዲህ ያለው የጋራ ሥራ ከተጠናከረ 
ባለሙያን ማፍራት ብቻ ሳይሆን፤ እንደ አገር 
በኢኮኖሚው ውስጥ ቅድሚያ ተሰጥቷቸው የሚሠሩ 
ተያያዥ  ሥራዎችንም የበለጠ አጠናክሮ በመሥራት 
ውጤታማ ተግባራትን ማከናወን ይቻላል::

በዘርፉ ኢንቨስትመንትን ለመሳብም የማስተዋወቅ 
ሥራ መጠናከር እንዳለበት የሚገልጹት ዶክተር ዓለሙ፤ 
ዘርፉ የተረጋጋና አስተማማኝ ደህንነት የሚፈልግ 
እንደሆነና በዚህ ረገድም የተጠናከረ ሥራ እንደሚጠበቅ 
ነው ያስገነዘቡት:: በአጠቃላይ ዘርፉን ወደ ላቀ ደረጃ 
በማድረስ ጥቅም እንዲገኝበት ለማድረግ ከመንግሥት 
ቁርጠኛ አቋም እንደሚያስፈልግ አመልክተዋል:: 

ዶክተር አለሙ ዲሳሳዶክተር ጉታ ለገሰ 

መንግሥት ከግብርናው 
እና ከሌሎች ዘርፎች ባልተናነሰ 

ለማዕድን ዘርፍ የሰጠው 
ትኩረትም ያስመሰግነዋል

ዓለም አቀፍ

መዝናኛ

የብዕር ጠብታ 

በትረ ሙሴ (መልከ ኢትዮጵ)

ትላንት ማታ የልጅነቱ ጨረቃ በሰማዩ ወገብ ላይ ነበረች:: 
ለረጅም ጊዜ አስተውሏት ወደ ቤቱ ሲገባ እየከፋውና ደስ 
እያለው ነበር:: ጨረቃ እንዲ ስትሆን እድል አለው..መከራም::

በበነጋታው ሳሎን ተቀምጦ አንድ ሀሳብ ያስባል..እሷ 
ያለችበትን ሀሳብ:: ሳያስቃት ውሎ አያውቅም:: ሻወር ቤት 
ናት እየታጠበች እሱ ደግሞ እየጠበቃት:: ከሰላሳ ደቂቃ ቆይታ 
በኋላ በጣም አምራ ወደሳሎን መጣች::

‹ኢትዮጵያን መስለሻል! አላት በአገር ባህል ልብስ የደመቀ 
ሴትነቷን እያየ::

‹ኢትዮጵያ ምን አይነት ናት? ጠየቀችው::
‹ልክ እንዳንቺ ትሁትና ኩሩ› መለሰላት::
ስቃ ዝም አለች:: ሳቅና ዝምታ እሱን ካወቀች በኋላ 

የተዋሃዷት ማንነቶቿ ናቸው:: ነፍስ ከአቅሟ በላይ 
የሆነ መባረክ ሲጎበኛት አንድም በሳቅ አንድም በዝምታ 
የምታልፈው የሆነ ተፈጥሮ አላት ትላለች:: ግራ የሚገባት እሱ 
ፊት ነው:: የደስታ እና የኩራት ግራ መጋባት:: 

እሱም እንደ እሷ ነው:: እንዲህ እንደአሁኑ በፈገግታ 
ዝም ስትል ድንገት የሚወስደው ደራሽ ስሜት አለው:: ከእሷ 
ወደ እሱ ካልሆነ ከሌላ ወደ እሱ የማይጋባ የንቃት ስሜት:: 
አጠገቧ መሆን በህይወቱ ተመኝቶ ከሆኑለት ነገሮች በላይ 
ደስታ የሚሰጠው ነገር ነው:: በህይወቱ ድንገት ተከስተው 
ሙሉ ያደረጉትን ጸጋዎች ሲጠይቅ ጣቶቹ ወደ እሷ የሚቀሰሩ 
ናቸው::

‹ትህትናና ኩራት የአንድ ማንም የማይስተካከለው 
ማንነት ስያሜ ናቸው:: ሀይለ ስላሴ በአንድ ጋዜጠኛ ፊት 
ኢትዮጵያዊነትን ሲመልሱት ትህትናና ኩራት ነው ብለው 
ነው:: ኢትዮጰያዊነት ከዚ ውጪ በምንም ቢገለጽ ልክ 
አይሆንም:: አንቺም ያቺ ትሁትና ኩሩ የተባለችውን አገር ነሽ› 
ሲል ግንባሯን ሳማት::

ዓለም ላይ የእሷን ውበት የእሷን ሴትነት ለመግለጽ ከልቧ 
የማይጠፉ ውብ ቃላትን ሲጠቀም ታውቀዋለች:: በዘመኗ 
የሰማቻቸው ባስታወሰቻቸው ቁጥር ፈገግ የምትልባቸው 

ጥኡመ ወሬዎች ሴትነቷን ታከው ከእሱ አፍ የሰማቻቸው 
ናቸው::

በየቀኑ ከትላንት ሌላ ያደርጋታል:: የሰው ልጅ የቸገረው 
አንድ ነገር ቢኖር ከትላንት ሌላ መሆን ነው:: እሷ ግን በዚህ 
ሰው ሌላ ናት:: በሴትነቷ ውስጥ ማንም ያላደረገላትን 
የእንኳንም ሴት ሆንኩ ሞገስ ያጎናጸፋት እሱ ነው:: 
እንዳታስከፋው ተጠንቅቃ ነው የምትኖረው:: የህይወቷ 
ማብቂያ የእሱ አለመኖር እንደሆነ ድሮ ገና ነው የመለሰችው:: 

የሆነ ጊዜ ላይ ከአቅሟ በላይ በሆነ ፍቅሩና መልካምነቱ 
ዝም የምትለው ዝምታ አላት:: ይሄ ዝምታዋ ከእሱ ጋር 
ስትሆን ብቻ ነው የሚከጅላት:: በህይወቷ ብዙ ወንዶችን 
ታውቃለች አንዳቸውም የእሱን ያክል ሞገስ አልሰጡዋትም:: 
እንደምታፈቅረው ይሄን ብቻ ነው እርግጠኛ የሆነችው:: 
ከአንቺና እሱን ከማፍቀር በየቱ ነሽ እርግጠኛ ብትባል 
እሱን በማፍቀር ነው የምትለው:: ግን እንደምታፈቅረው 
አልነገረችውም:: ባልም ፍቅረኛም ወንድምም መሆን 
የሚችል ነው:: የሆነ ጊዜ ላይ በህይወቷ ባላወኩት ከምትለው 
ኤርሚያስ ጋር በተለያየች በሳምንቱ ነበር ከሳህሉ ጋር 
የተዋወቁት:: ያኔ ለእሷ ጥሩ ስሜት እንዳለው ነግሯት 
አብራው እንድትሆን ጠይቋት ነበር:: ምን እንዳለችው 
ስታስብ ዛሬም በዛ ተልካሻ መልሷ ትበሽቃለች:: ወንዶች ሁሉ 
አንድ እንደሆኑ በማሰብ ‹ይቅርታ ፍቅረኛ አለኝ፣ ፍቃድህ 
ከሆነ ወንድሜ ብቻ እንድትሆን እፈልጋለው› አለችው:: 
ይሄው ከዛን ጊዜ ወዲህ ወንድምና እህት ሆነው ይኖራሉ:: 
አንድ ቀን ግን የወንድምና የእህት ድንበራቸው ተጣሰ:: ዝም 
ብላ መጥታ ፊቱ ላይ አለቀሰችበት::

‹ምን ሆነሻል? አላት ሁሌም በሚታወሳት ማባበልና 
እቅፍ::

‹አንድ ነገር እጠይቅሀለው፣ የዛ ጥያቄ መልስ እኔ 
እንደምፈልገው ካልሆነ ዛሬ ብቻ ነው እንዲህ እንደአሁኑ 
ፊትህ ቆሜ የምታየኝ› አለችው ላመል ጥርጥር በሌለው 
እርግጠኝነት::

አስደነገጠችው:: ሁኔታዋ ሁሉ አዲስ ነበር:: ምንም 
ይሁን ከእሷ ፍላጎት ውጪ የሚሆን ፍላጎት እንደማይኖረው 

እርግጠኛ ነበር:: እንድትነግረው አይኗ ላይ ተንቀዋለለ::
‹ከዚህ በኋላ ከአንተ ጋር ወንድምና እህት መሆን 

በቅቶኛል..
‹ማለት? ካወቃት ጀምሮ እንደዛሬ አስደንግጣውና ግራ 

አጋብታው አታውቅም::
‹ማለት እማ ሚስትህ መሆን እፈልጋለው:: አሁኑኑ 

አገባሻለው ስትል ቃልህን ስጠኛ ያለበለዛ..
ባስታወሰው ቁጥር  ለዘላለም የሚስቅበትን ወይም 

ደግሞ እንዴት ተጋባችሁ ብሎ ለሚጠይቃቸው ሁሉ 
የሚመልሰውን አስደናቂ መልስ ሰማ:: እሱ ነበር ግራ 
የሚያጋባት ዛሬ ገና እሱን ግራ በማጋባት ተሳካላት:: ምንም 
አላለም ተነስቶ አቀፋት:: እቅፉ ውስጥ እያለች አንድ ነገር ብቻ 
አላት ‹አንቺ ለአንድ ጊዜ አይደለም ለሁልጊዜም የተመኘኋት 
ሴት ነሽ:: በህይወት እስካለሁ ድረስ የምትኮሪበት ባልሽ ልሆን 
ቃሌን እሰጥሻለው› አላት::

በንግግሩ ተኮርኩራ ቀና ብላ አየችው:: መች ይሆን 
ከዚህ ሰው የክብር ትከሻ ላይ የምትወርደው? መች ይሆን 
ከፍቷትና አስከፍቷት የምታየው? የቃል ሰው ብቻ ቢሆን 
ገና ድሮ ትጠላው ነበር ግን አይደለም..ከቃሉ የበረታ 
በዝምታ የሚለጉም ግብር አለው:: ከዛን ቀን ጀምሮ እህቱ 
እያለች ይሰጣት የነበረውን ሁሉ በሚስትነት ይሰጣት ገባ:: 
ይገርማታል..ለሚስትና ለእህት አንድ አይነት የሆነ ወንድነት 
እሱጋ ነው ያስተዋለችው:: ያን ጊዜ ለፍቅር ስትጠይቀኝ 
ለምን አይሆንም እንዳልኩህ ሌላ ቀን እነግርሀለው:: ከዛ ቃሌ 
በኋላ የማልረባ ሴት እንደሆንኩ ሲሰማኝ ነበር ስትል ሀዘን 
ወረራት::

……….
ወደ እሱ ስትሄድ ወደማንም ባልተራመደችው ርምጃ 

ነው:: እሱን ስታስብ ማንንም ባላሰበችው ድንግል ሀሳብ 
ነው:: ራሷን አንድ ሳታስቀር ሰጥተዋለች:: ግን ግን ከእሷ የእሱ 
መሆን ይልቅ የእሱ የእሷ መሆን እንደሚበልጥ ያለመጠራጠር 
ታውቀዋለች::

ሲያፈቅራት ከዛሬ አልፎ ነው:: ከነገም ርቆ:: ሲያፈቅራት 
እስከሚመጣው ነው:: ሲያስባት ያለፈውንና የሚመጣውን 

ጨምሮ ነው:: ለእሷ የሚጠብ የወንድነት ሀሳብና ምናብ 
የለውም:: 

ዛሬ በሁለቱም ልብ ውስጥ እሱ ለእሷ እሷም ለእሱ የሆነ 
ደስታ አዘጋጅተዋል:: በሳቋ ውስጥ የምትበራ ዓለም አለችው:: 
በሳቁ ውስጥ የምትወግግ ምድር አለቻት:: ወደሆነ ቦታ ወስዶ 
ለዘላለም እንድታስበውና እንድታፈቅረው ያደርጋታል:: 
እጇን ይዞ ከተቀመጠችበት በቀስታ አስነሳት:: ይሄም ሌላ 
ማመስገኛዋ ነው:: ቃላት ብቻ አይደለም ከተግባር ጋር ባሏ 
የሆነ ወንድ ነው:: ዓለም ላይ አንድ መልካም ወንድ ተፈጥሮ 
እሱም ለእሷ የታደለ መሰላት:: እንዲህ ከመሆን ውጪ ምንም 
እንደማይሆን እሷ ብቻ ናት የምታውቀው::

ምን እንደምትሰጠው አታውቅም:: ብቻ የሆነ 
ነገሯን ልትሰጠው ተሰናድታለች:: ምኗን እንደሆነ ግን 
አታውቀውም:: ያልሰጠችው ምን እንዳላት እንጃ..ግን የሆነ 
ነገር ከጅላለች:: እስከዛሬ እሱ ነው የሚያስቃት:: ዛሬ ሌላ 
ልትሆንበት ሽታለች:: በፍለጋ ያገኘቻቸው እንኳንም ሚስትክ 
ሆንኩ፣ እንኳንም ባሌ ሆንክ የሚሉ የተመረጡ ቃላቶች 
በልቧ ሰሌዳ ላይ ጽፋለች:: ለመጀመሪያ ጊዜ ዝምታዋን ሽራ 
ታመሰግነዋለች:: ለመጀመሪያ ጊዜ በእንባ ተሞልታ ንጉሴ፣ 
ልኡሌ ትለዋለች..ይሄ ልትሰጠው ያሰበችው አዲስ ነገሯ ነው::

ምን እንዳሰበ የእሱን አታውቀውም:: ሁሉም ወደአዲስ 
አለም እንደወሰዳት ነው:: እጁን ወገበዋ ላይ ጣል አድርጎ 
ከቤት ወጡ:: የከሰዐት በኋላው ንፋስ አብረው ሲሆኑ 
ይቀናባቸዋል መሰለኝ መሰስ ብሎ መጥቶ መሀላቸው ገባ:: 
የውጪውን በር አልፈው ከመሀል አስፓልት ደረሱ..:: 
እንደጠቃቀፉ አጠገባቸው የቆመች ታክሲ ውስጥ ሰተት አሉ:: 
የድሮ ፍቅረኛዋን ኤርሚያስን ታክሲው ውስጥ አየችው:: በዛ 
ታክሲ ላለመሄድ አስባ ነበር:: ግን አልወረደችም:: አጠገቧ 
ያለውን ፍቅረኛዋን ጠበቅ አድርጋ ያዘችው::

በግምት አምስት ደቂቃ ነው የተጓዙት:: የተሳፈሩባት 
መኪና ከፊት ለፊት ከሚመጣ ከባድ መኪና ጋር ስትጋጭ 
በታሪክ አስከፊው የመኪና አደጋ እንደሚሆን ብዙዎች 
ገምተው ነበር:: በበነጋታው በማለዳ የትራፊክ ዜና ላይ 
በመዲናችን አዲስ አበባ በደረሰ የትራፊክ አደጋ አስር ሰዎች 
ሲሞቱ አንድ ሴትና አንድ ወንድ በህይወት ተርፈዋል ሲል 
ዘገበ::

ኤርምያስና ትውፊት:: የቀድሞ ፍቅረኛዋና እሷ::

የአሜሪካ ማዕከላዊ ባንክ የወለድ ምጣኔ ጭማሪ 
አደረገ። አሁን የተደረገው ጭማሪ ባለፉት 16 ዓመት 
ከተደረገው ሁሉ ከፍተኛው ነው ተብሏል። ማዕከላዊ 
ባንኩ እርምጃውን የወሰደው ዋጋን ለማረጋጋት በሚል 
ነው።

የፌዴራል ሬዘርቭ የወለድ ምጣኔን የጨመረው በ0 
ነጥብ 25 ፐርሰንት ነው። ይህ ጭማሪ በ4 ወራት ለ10ኛ 
ጊዜ የተደረገ ነው። የወለድ ምጣኔ ጭማሪው በዓለም 
ትልቁ ምጣኔ ሃብት ላይ ለተበዳሪ ወጪን የሚጨምር 
ነው። ይህም ማለት ሰዎች ከባንክ ሲበደሩ ወለዱ ከፍተኛ 
ይሆንባቸዋል።

በተለይም ከባንክ ተበድሮ ቤት የመግዛትን አማራጭ 
በወለድ ምጣኔው ከፍተኛነት የተነሳ አስቸጋሪ ያደርገዋል። 
ይህም ምናልባት ከቅርብ ጊዜ ወዲህ ባንኮች መንኮታኮት 
መጀመራቸውን ተከትሎ የመጣ ውሳኔ ሳይሆን እንዳልቀረ 
የምጣኔ ሃብት ባለሙያዎች ይናገራሉ።

ለባንኮች መንኮታኮት አንዱ የሚነሳው ችግር ያለ በቂ 
ዋስትናና ጥንቃቄ ለቤት ገዢዎች ገንዘብ ማበደራቸው 
ነው። የፌዴራል ሪዘርቭ ሊቀመንበር ጄሮም ፖል 
ይህ ጭማሪ ለጊዜው የመጨረሻው ይሆናል ብለዋል። 
ማዕከላዊ ባንክ የወለድ ምጣኔ ጭማሪን ከፍ እያደረገ 
የመጣው በተለይ ካለፈው ዓመት ጀምሮ የዋጋ ንረት 
መባባስን ተከትሎ ነበር።

የአሜሪካ ማዕከላዊ ባንክ ብቻ ሳይሆን የዩኬ እና 
የአውሮፓ ባንኮችም የዋጋ ንረትን ለመቆጣጠር ተመሳሳይ 
እርምጃን ወስደዋል። ከፍተኛ የወለድ ምጣኔ ተመን ቤት 
በባንክ ብድር መግዛትን አስቸጋሪ ከማድረጉም ባሻገር 
ለቢዝነስ ማስፋፊያም ሆነ ሌሎች የብድር ጥያቄዎች 
ደንበኞችን አያበረታታም። ይህም በኢኮኖሚው ላይ 
የራሱን ጥላ ማጥላቱ አይቀርም።

ይሁንና ይህ የብድር ምጣኔ ተመን ጭማሪ ሽቅብ 

ግማሽ ጨረቃ

የአሜሪካ ማዕከላዊ ባንክ በ16 ዓመት ታይቶ 
የማይታወቅ የወለድ ተመን ጭማሪ አደረገ

የወለድ ምጣኔ ተመኑ  የጨመረው የዋጋ ንረትን 
ለማረጋጋት  ነው

እየተመዘገበ ያለን የዋጋ ንረት ለማቀዝቀዝ ሁነኛ መፍትሄ 
ነው። የፌዴራል ሪዘርቭ የብድር ምጣኔ ተመን ጭማሪ 
ማደረጉን ተከትሎ በአሜሪካ የዋጋ ንረት መረጋጋትን 
አሳይቷል። በመጋቢት ወር የዋጋ ንረት (ዋጋዎች 
የሚጨምሩበት ደረጃ) 5 በመቶ ነበር። ይህም በሁለት 
ዓመት ውስጥ ዝቅተኛው ሆኖ ተመዝግቧል። ነገር 
ግን ለፌዴራል ሪዘርቭ ይህ አሐዝ አጥጋቢ የሚባል 
አልሆነም። 5 በመቶ የዋጋ ንረት ወደ 2 በመቶ እንዲወርድ 
ይፈልጋል።

የወለድ ምጣኔ ተመን ጭማሪ ብድርን የማያበረታታና 
ቢዝነስ እንዲስፋፋ አሉታዊ ሚና ያለው ቢሆንም 
የአሜሪካ ምጣኔ ሃብት ከፍተኛ ሥራን በመፍጠር ይበል 
የሚያሰኝ ውጤትን ባለፉት ቅርብ ዓመታት አሳይቷል። 
ባለፈው የካቲት ወር ብቻ የአሜሪካ ኢኮኖሚ 311ሺህ 
ሥራ ፈጥሯል። የሥራ አጥ ቁጥር በመቶኛ ሲሰላ 3 ነጥብ 
6 በመቶ ብቻ ነው። በጥር ወር ደግሞ የሥራ አጥነት 
ምጣኔ 3 ነጥብ 4 በመቶ  ብቻ የነበረ ሲሆን ይህም ከ1969 
ዓ.ም ጀምሮ በ50 ዓመታት ዝቅተኛ ሆኖ መመዝገቡን 
ቢቢሲ ዘግቧል።

 የሟቹ የዚምቧብዌ ፕሬዚዳንት ሮበርት ሙጋቤ ሴት 
ልጅ 25 መኖሪያ ቤቶች በስሟ እንዳሉ፤ ዱባይ ውስጥ 
የተንጣለለ ውድ መኖርያ ቤት እንዳላት አንድ የፍርድ 
ቤት ሰነድ አረጋገጠ። የ33 ዓመቷ የሙጋቤ ልጅ ያሏት 
እነዚህ ቤቶች በድምሩ 80 ሚሊዮን ዶላር ይገመታሉ።

ቢቢሲ በተመለከተው እና ለፍርድ ቤት በቀረበ የፍቺ 
ጥያቄ ላይ የተካተተ አንድ ሰነድ እንዳረጋገጠው፣ ቦና 
ሙጋቤ ያላት ንብረት ከዚህም የሚልቅ ነው። ቦና ሙጋቤ 
የፍቺ ጥያቄ ለፍርድ ቤት ያቀረበችው አውሮፕላን አብራሪ 
ከነበረው ባለቤቷ ሲምባ ቺኮሬ ጋር ለመለያየት ነው። 
ካፒቴን ቺኮሬ በበኩሉ ሃብታቸውን ለመካፈል ጥያቄ 
አቅርቧል።

ቦና ሙጋቤ በቀድሞ ባለቤቷ የሃብት እንካፈል ጥያቄ 
ገና ምላሽ አልሰጠችም። ለሙጋቤ ቤተሰብ ቅርብ የሆኑ 
ታማኝ የቢቢሲ ምንጮች እንደመሰከሩት፣ የቦና አባት 
ሮበርት ሙጋቤ ከዚህ ዓለም በሞት ሲለዩ ሃብት ንብረት 
በስማቸው አልነበረም። ይሁንና የጡረታ ጥቅማ ጥቅሞች 
በሚል ከአገሪቱ 10 ሚሊዮን ዶላር ይሰጣቸው ነበር።

ይህን ዜና ተከትሎ የዜምቧብዌ ዜጎች ቁጣ እና 
አግራሞታቸውን ገልጸዋል። በዚህ ቢቢሲ በተመለከተው 
የፍቺ ሰነድ ላይ፣ ከእነዚህ ውድ ቤቶች በተጨማሪ ቅንጡ 
መኪናዎች፣ የእርሻ መሣሪያዎች፣ በመቶ ሺዎች የሚገመት 
ገንዘብም ተጠቅሷል።

የሙጋቤ ቤተሰብ 21 ሰፋፊ እርሻዎች ያሉት ሲሆን፣ 
እነዚህ እርሻዎች የተያዙት ከአውሮፓውያኑ 2000 ወዲህ 
የነጮች እርሻዎች ለጥቁሮች ይመለሱ በተባለ ጊዜ ነው። 
ነገር ግን ከነጮች የተወረሱ እርሻዎች አንድ እርሻ ለአንድ 
ሰው በሚል ሕግ ነበር የተላለፉት። የሙጋቤ ቤተሰብ 
እንዴት 21 ሰፋፊ እርሻዎችን እንደወሰደ ግልጽ አይደለም።

የቦና ሙጋቤ ባለቤት ካፔቲን ቺኮሬ ሃብት እና 
ንብረት እንካፈል ጥያቄን ከማቅረቡም ባሻገር ሦስት 
ልጆቻቸውን በጋራ እንዲያሳድጉ ፍርድ ቤቱን ጠይቋል። 
ቺኮሬ እንደሚለው ንብረቶቹን በጋራ እና በተናጠል ነው 
ያፈሩት። አንዳንዶቹም ከፕሬዚዳንት ሙጋቤ በስጦታ እና 

በውርስ የተገኙ ናቸው።
ቺኮሬ እንደሚለው አሁን የሃብት እንካፈል ጥያቄ 

ያነሳባቸው ንብረቶች ባለቤቱ ቦና ሙጋቤ ካላት ንብረት 
ጋር ሲነጻጸር ባሕርን በጭልፋ የመውሰድ ያህል ነው። 
በጉዳዩ ላይ ምላሽ የሰጡት የቀድሞ የሙጋቤ ቃል አቀባይ 
እና የአሁኑ የኤመርሰን ምናንጋግዋ ቢሮ ባልደረባ ጆርጅ 
ቻራምባ፣ የሙጋቤ ልጅ ቦና ሙጋቤ 21 እርሻዎች በስሟ 
አሉ የሚባለው ሐሰት ነው ሲሉ ዜናውን አስተባብለዋል።

“ሁሉም የእርሻ መሬቶች የመንግሥት ናቸው። 
ገበሬዎች በሊዝ ነው መሬት የሚወስዱት” ሲሉ በትዊተር 
ሰሌዳቸው አስፍርዋል። ይህ በዋና ከተማዋ ሐራሬ እየታየ 
ያለው የፍቺ ሂደት መቼ እንዲመጠናቀቅ አልታወቀም። 
የቦና ሙጋቤ እና የካፒቴን ቺኮሬ የጋብቻ ሥነ ሥርዓት 
የተፈጸመው በፈረንጆቹ 2014 ሲሆን፣ በዚህ ድል 
ባለ ሠርግ ሥነ ሥርዓት በርካታ የአፍሪካ መሪዎች 
ከመገኘታቸውም በላይ ሙሉ ሥነ ሥርዓቱ በብሔራዊ 
ቴሌቪዥን ለሕዝብ በቀጥታ ተላልፏል።

ሙጋቤ ከነጻነት ጀምሮ የሙጥኝ ካሉት መንበር 
በአሁኑ ፕሬዚዳንት ኤመርሰን ምናንጋግዋ በመፈንቅለ 
መንግሥት ከተነሱ በኋላ ነበር በ2019 ከዚህ ዓለም በሞት 
የተለዩት። ሙጋቤ በተወለዱ በ95 ዓመታቸው ከዚህ 
ዓለም በሞት ሲለዩ የተውት ኑዛዜ የለም። ሙጋቤ ከሴት 
ልጃቸው ከቦና ሙጋቤ ሌላ ሁለት ወንድ ልጆች እና አንድ 
የእንጀራ ልጅ እንደነበራቸው ቢቢሲ ዘገባ ያመለክታል፡፡

 

  የሙጋቤ ልጅ ዱባይን ጨምሮ በተለያዩ ቦታዎች 25 
ቤቶች እንዳሏት የፍርድ ቤት ሰነድ አረጋገጠ

ቦና ሙጋቤ ከሦስት ዓመት በፊት በአባቷ የቀብር ሥነ 
ሥርዓት ላይ ከባለቤቷ ሲምባ ቺኮሬ ጋር

ስፖርት

ብርሃን ፈይሳ

በዛምቢያ አስተናጋጅነት በተካሄደው የአፍሪካ 
ወጣቶች አትሌቲክስ ቻምፒዮና ተካፋይ የሆነው 
የኢትዮጵያ ብሄራዊ ቡድን ዛሬ አመሻሽ ላይ ወደ አገሩ 
ሲመለስ አቀባበል ይደረግለታል:: ቡድኑ በተሰጠው 
አደራ መሰረት ውጤታማ ሆኖ በመመለሱ የዕውቅና 
መድረክ የተዘጋጀለት መሆኑንም የኢትዮጵያ አትሌቲክስ 
ፌዴሬሽን አስታውቋል:: 

የአፍሪካ አትሌቲክስክ ኮንፌዴሬሽን ከሚያካሂ 
ዳቸው ውድድሮች መካከል አንዱ የሆነው ከ18 ዓመት 
እና ከ20 ዓመት በታች የአትሌቲክስ ውድድሮች 
በዛምቢያዋ ንዶላ ከተማ ለአምስት ቀናት ያህል ሲከናወን 
መቆየቱ የሚታወስ ነው:: ለሁለተኛ ጊዜ በተካሄደው 
በዚህ ውድድር ላይ ተሳታፊ ከሆኑ 50 ቡድኖች መካከል 
አንዱ የኢትዮጵያ ወጣት ብሄራዊ ቡድን አንዱ ሲሆን፤ 
ዛሬ ምሽት 1 ሰዓት ከ50 ደቂቃ ላይ ቦሌ ዓለም አቀፍ 
አየር መንገድ የሚደርስ መሆኑን የኢትዮጵያ አትሌቲክስ 
ፌዴሬሽን አስታውቋል:: 

ወደ ውድድሩ ከማቅናቱ አስቀድሞ ኢትዮጵያ 
በምትታወቅበት የአትሌቲክስ ስፖርት የተለመደ 
ውጤታማነቱን እንዲያስመሰክር አደራ ተጥሎበት ነበር:: 
አደራውን በተግባር የለወጠው ልኡኩ 6 የወርቅ፣ 11 
የብር እና 6 የነሃስ በድምሩ 23 ሜዳሊያዎችን ያስመዘገበ 
ሲሆን፤ 13 ዲፕሎማዎችንም አሳክቷል:: በመሆኑም ይህ 
ቡድን ነገ ሚያዚያ 28/2015 ዓ.ም ረፋድ ላይ የእንኳን 
ደህና መጣችሁ አቀባበልና የማበረታቻ ዕውቅና መስጠት 
መርሃ ግብር የተዘጋጀለት መሆኑን ከፌዴሬሽኑ የተገኘው 
መረጃ ያመላክታል::

ውጤታማዎቹ ወጣት አትሌቶች ዛሬ አቀባበል ይደረግላቸዋል
ከምትታወቅባቸው ነገሮች አንዱ አትሌቶቿ ተከታትለው 
በመግባት ሜዳሊያዎችን ጠራርገው ወደ አገራቸው 
በመውሰዳቸው ነው:: በዚህም ምክንያት ‹‹አረንጓዴው 
ጎርፍ›› የሚል ቅጽል የተሰጣቸው ሲሆን፤ በዚህ 
ውድድርም በሶስት ርቀቶች ይኸው ድል ተመዝግቧል:: 
በመጀመሪያው ዕለት በ3ሺ ሜትር አስማረች አንለይ፣ 
የኔዋ ንብረት እና አይናዲስ መብራቱ ከወርቅ እስከ ነሃስ 
ያለውን ሜዳሊያ ጠቅልለው በመውሰድ ነበር ድሉን 
ያስጀመሩት:: በሁለተኛው ቀን ደግሞ 1ሺ500 ሜትርም 
በተመሳሳይ ውብርስት አስቻለ፣ ሳምራዊት ሙሉጌታ እና 
ምጥን እውነቴ ከአንድ እስከ ሶስት ያለውን ደረጃ መያዝ 
ድሉን ማስቀጠል ችለዋል:: በአምስተኛውና የመጨረሻው 
ዕለት ውድድርም በ5ሺ ሜትር ውድድር አትሌት 
ውብርስት አስቻለ፣ አይናዲስ መብራቴ እና አስማረች 
አንለይ ተከታትለው በመግባት ድሉን በመካከላቸው 
አስቀርተዋል:: አስገራሚ በሆነ ሁኔታ እነዚህን ድሎች 
ተመሳሳይ የሚያደርጋቸው ደግሞ ሁሉም ከ20 ዓመት 
በታች ሴቶች የተመዘገቡ በመሆናቸው ነው::     

በተለያዩ የአትሌቲክስ ማሰልጠኛ ማዕከላት 
እንዲሁም አካዳሚዎች የሚሰለጥኑ ወጣት አትሌቶች 
የስልጠናውን ውጤታማ ለመለካት እንዲሁም የዓለም 
አቀፍ ውድድር ልምድ እንዲያገኙ በሚል መሰል 
ውድድሮች በእድሜ እርከን ይዘጋጃሉ:: በርካታ 
ታዋቂ አትሌቶች በእነዚህ ውድድሮች ውስጥ አልፈው 
አገራቸውን በትልልቅ የውድድር መድረኮች ማስጠራት 
ችለዋል:: በዚህ ውድድር ውጤታማነታቸውን 
ያስመሰከሩ ወጣት አትሌቶችም ተተኪ በመሆን በሌሎች 
ውድድሮች ላይ አገራቸውን የመወከል ዕድል የሚያገኙ 
ይሆናል:: 

በየፊናቸው ይካሄዱ የነበሩት እነዚህ ውድድሮች 
ከ20 ዓመት በታች ቻምፒዮናው ዘንድሮ ለ15ኛ ጊዜ፣ 
ከ18 ዓመት በታች ቻምፒዮናው ደግሞ ለ4ኛ ጊዜም 
ሲከናወን፤ በጥምረት መካሄድ ከጀመሩ 2ኛ ጊዜያቸው 
ነው:: በሩጫ፣ የሜዳ ተግባራትና እርምጃ በሚካሄደው 
ውድድር ኢትዮጵያ በምትታወቅበት የመካከለኛና 

ረጅም ርቀት ሩጫ (ከ800 ሜትር እስከ 10 ሺህ ሜትር) 
እንዲሁም በእርምጃ አትሌቶቿን አሳትፋለች:: በሁለቱም 
ጾታ እና የዕድሜ እርከኖች ከ30 ያላነሱ አትሌቶች 
ተካፋይ በመሆንም በጠቅላላው 23 ሜዳሊያዎችን 
በማስገኘት ቡድኑ ውጤታማነቱን ማረጋገጥ ችሏል::  

ኢትዮጵያ በአትሌቲክስ ጸጋዋ በተለይ 

በ5ሺ ሜትር ከ20 ዓመት በታች ሴቶች ውድድር የወርቅ፣ ብር እና ነሐስ ሜዳሊያ ተመዝግቧል፤ 

የአዋሽ ጉምሩክ ቅ/ጽ/ቤት በተለያየ ጊዜ በኮንትሮባንድ መንገድ ወደ አገር ሊገቡ ሲሉ ይዞ የወረሳቸውን 
የተለያዩ እቃዎች በግልጽ እና  በሐራጅ ጨረታ አወዳድሮ መሸጥ ይፈልጋል፡፡ በመሆኑም በጨረታው 
መሳተፍ የምትፈልጉ ተጫራቾች የሚከተሉትን ዝርዝር መስፈርቶች በማሟላት ከታች በተገለጹ ቀናት 
መሳተፍ የምትችሉ መሆኑን እናሳውቃለን፡፡
የጨረታ መስፈርቶች፡-
1. ለጨረታ በቀረቡት ዕቃዎች ላይ ለመሳተፍ የሚፈልጉ ተጫራቾች በጨረታ ከሚሸጡ ዕቃዎች ጋር 

ተዛማጅነት ያለው የታደሰ ንግድ ፍቃድ፣ የተጨማሪ እሴት ታክስ ምዝገባ ሰርተፍኬት፣ የዘመኑን ግብር 
የከፈለ ስለ መሆኑ ክሊራንሰ (Clearance) እና የተጨማሪ እሴት ታክስ እንቅስቃሴያቸውን ለታክስ 
ማዕከሉ ያሳወቁበት በቅርብ ጊዜ የተሰጣቸው የምስክር ወረቀት እና የመለያ ቁጥሩን ከመጫረቻ ሰነዱ 

የጨረታ ማስታወቂያ

5. የጨረታው መከፈቻ ቦታ- በአዋሽ ጉ/ቅ/ጽ/ቤት የሚካሄድ ሲሆን ተጫራቾች ወይም ህጋዊ ወኪሎቻቸው ባሉበት ወይም በታዛቢዎች ፊት ይከፈታል::
6. የጨረታው አሸናፊ ተጫራቾች ለጨረታው ዋስትና ያስያዙት (C.P.O) ለሚከፍሉት ዋጋ ጋር የሚታሰብላቸው ሲሆን ለተሸናፊ ተጫራቾች ደግሞ የጨረታ ውጤት ከተለጠፈበት ቀን ጀምሮ በ3 

የሥራ ቀናት ውስጥ ተመላሽ ይደረግላቸዋል፡፡
7. አሸናፊ ተጫራቾች ማሸነፋቸው በደብዳቤ ከተገለጸላቸው ቀን ጀምሮ በ3 ቀናት ውስጥ ያሸነፉበትን ገንዘብ ገቢ በማድረግ ዕቃውን በመረከብ ከመጋዘን ማውጣት ይኖርባቸዋል፡፡
8. ከላይ በተ.ቁ. 7 በተገለጹት ቀናት ውሰጥ ክፍያውን ገቢ ያላደረጉ እና ንብረቱን ተረክበው ያልወሰዱ ተጫራቾች ለጨረታው ማስከበሪያ ያስያዙት ገንዘብ እና ለንብረቱ የከፈሉት ዋጋ ለኮሚሸኑ 

ገቢ ሆኖ ዕቃው በድጋሚ ለሽያጭ ይቀርባል፡፡

9. ቅ/ጽ/ቤቱ ጨረታውን በከፊልም ሆነ ሙሉ በሙሉ የመሰረዝ መብቱ የተጠበቀ ነው፡፡
ለተጨማሪ መረጃ በስልክ ቁጥር- 022-224-1402 ደውለው ስለጨረታው መረጃ መጠየቅ ይቻላል፡፡

የአዋሽ ጉምሩክ ቅ/ጽ/ቤት

ተ.ቁ የጨረታ ቦታ የጨረታው ዓይነት ለጨረታ የቀረቡ እቃዎች
የዕቃዎች መመልከቻ ቀን በጋዜጣ 

ከወጣበት ቀን ጀምሮ
የጨረታው የመዝጊያ እና የመክፈቻ ቀንና 

ሰዓት

1

አዋሽ ጉምሩክ

ሐራጅ ጨረታ ጫማዎች፣ ኮስሞቲክስ፣ የኤሌክትሮኒክስ እቃዎች፣የመኪና  መለዋወጫዎች 
እና ልዩ ልዩ እቃዎች

ዓርብ ግንቦት 04/2015 ዓ.ም 
እስከ  3:30 ድረስ 

ዓርብ ጉንቦት 04/2015 ዓ.ም 4:30 ሰዓት 
ላይ ይከፈታል  

 

2 የግልጽ ጨረታ ጫማዎች፣አልባሳት፣ኮስሞቲክስ፣የኤሌክትሮኒክስ እቃዎች፣ የመኪና 
መለዋወጫዎች እና ልዩ ልዩ እቃዎች

ቅዳሜ ግንቦት 05/2015 ዓ.ም 
እስከ 3:30 ድረስ

ቅዳሜ 05/2015 ዓ.ም 
4:00 ሰዓት ይከፈታል

ጋር አያይዞ በኤንቨሎፕ በማሸግ ለጨረታ በተዘጋጀው ሳጥን ውስጥ ማስገባት ይኖርባቸዋል፡፡
2. ተጫራቾች የጨረታውን ሰነድ ዘወትር በስራ ሰዓት ከሰኞ እስከ ዓርብ ከ2፡00-6:30 ቅዳሜ እስከ 3:45 

የጨረታው ሰነድ ከአዋሽ ጉምሩክ ቅ/ጽ/ቤት ገቢ አሰባሰብ ቢሮ የማይመለስ ብር 100.00 /አንድ መቶ 
ብር / በመክፈል መግዛት ይችላሉ፡፡

3. ለግልጽ ጨረታ ለመሳተፍ ተጫራቾች ለሚወዳደሩባቸው ዕቃዎች የሰጡትን ዋጋ አምስት በመቶ (5%) 
እና ለሐራጅ ጨረታ 100,000.00 (አንድ መቶ ሺህ ብር) ለጨረታ ማስከበሪያ ዋሰትና (cpo) በባንክ 
አሰርተው በአዋሽ ጉምሩክ ቅ/ጽ/ቤት ስም ማሰያዝ ይኖርባቸዋል፡፡

4. ተጫራቾች በሚከተለው የጨረታ ቀናት (ስኬጁል) መሰረት በአዋሽ ጉ/ቅ/ጽ/ቤት በመገኘት መጫረት 
ይችላሉ።

